
HƏBSXANA BƏNÖVŞƏSİ 

(pyes) 

Hadisələr qadın cəza evində baş verir. 

İştirak edirlər: 

Məlahət – 23 yaşında, məhkum qadın 

Fuad Raminli – 47 yaşında, cəza evinin rəisi 

Cəmilə - 51 yaşında, Məlahətin anası 

Naim – 34 yaşında Məlahətin əri 

Kəmaləxanım – 35 yaşında, xidməti geyimdə dəstə rəisi 

Əminə, Vüsalə, Adilə, Püstə, Səbirə - 20-25 yaşlarında 

məhkum qadınlar 

Nəzarətçi xanım –  40 yaşında, xidməti geyimdə 

Məhkum qadın – 30 yaşında 

I pərdə, I şəkil 

Məhkum qadınlar iki cərgə sıraya düzülüb. Qarşılarında dur-

muş Nəzarətçi xanım amiranə səslə onlara tapşırıqlarını verir. 

Nəzarətçi xanım. Söhbəti yığışdırın! Eşidirsiz? Sırada 

söhbət etmək olmaz. Yəqin ki, hərə öz işini bilir. Hamı iş 

başına, istehsalatçılar sexlərə, təsərrüfatçılar təsərrüfata, 

bekarlar da kitabxanada, televizor otağında başlarını qa-

rışdırsınlar. Daha baraklara yığışmasınlar, ta hava qarala-

nadək. Gündüz vaxtı icazə verilmir. İmkan verin axşama-

dək baraklar təmiz, səliqəli qalsın. Bildiniz? 

Sırada birinci dayanmış briqadir məhkum elan edir: 

-İdarəni təmizləyənlərdən biri xəstədir. Bir nəfər onu əvəz 

edən lazımdır.. 

Ani pauza yaranır. Cərgənin kənarında dayanmış Məlahət irəli 

addım atır. 

Məlahət. Mən. Mən xəstəni əvəz edə bilərəm. 

Nəzarətçi xanım. Bəs sənin sexdəki işini kim görəcək? 

Məlhət. Bu gün istirahət günümdür. 

Sıraya pıçhapıç düşür: “sən getdin irəli”, “məqsədinə çatacaq-

san”, “fədakar qadın”... 

Nəzarətçi xanım. Yığışdırın bazarı, sakit! Yaxşı, bu gün-

lük Məlahət əvəz etsin. Oldu. Dağılışın! 

Məhkumlar iki-bir, üç-bir dağılışırlar. 

I pərdə, II şəkil 

Dörd məhkum barakda, çarpayılar düzülmüş otaqda söhbət 

edirlər. İkisi çarpayıda oturmuş, ikisi də uzanılı halda. 

Vüsalə. Aaz, gördün, özünü necə irəli atdı. Ölür e, idarə-

də küllənməkdən ötrü... 

Adilə. Neynəsin, balam. Kişinin qızı sevir də... Gedir ki, 

heç olmasa görsün, gözünün qurdunu öldürsün. 

Püstə. Ay qız, doğrudan sevir e... Siz lağ edirsiz, amma 

mən o günü gördüm rəis sexə girəndə, ay Allah bu nə gü-

nə düşdü... Rəngi-ruhu qaçdı, əli-ayağı əsdi... 

Samirə. Eh, rəis də ki, nə rəis... Boylu-buxunlu olsaydı, 

yenə dərd yarıydı. Heyif deyildi köhnə rəis. 

Vüsalə. Yəqin rəis bu bədbəxt qızının onu sevməsini bi-

lir... 

Adilə. Nöş bilmir. Bilməmiş olmaz. Bir şey ki, ona hər şe-

yi çatdırırlar, aparıb ovcuna qoyurlar, bunu da çatdırıblar. 

İllah da o dəstə rəisi var e... Kəmaləxanım xanım (əda ilə), 

bilirsiz də o nədi, bah,bah,bah... istəsə bütün aləmi qarış-

dırar bir-birinə... 

Püstə. Hə, düz deyirsən, içi də paxıldı, özünü gözə soxan-

dı. Elə istəyir ki, hər işdə birinci olsun, daha onu ötən ol-

masın. Ölür təriflənməkdən ötrü. Allah bilir, indi paxıllıq-

dan yanıb tökülür ki, ay aman, birdən rəis Məlahətə baş 

qoşar. Niyə o qala-qala rəis məhkumu sevsin?.. 

Samirə. Ay qız o həmcinsi ilə sevişənin biridir. Rəis ney-

nir onu? Bütün günü o kişiyə oxşayan dnevalnisi kabine-

tindən çıxmır. Hələ bir dəfəm-dəfəm də tapşırır ki, qapını 

döyməmiş içəri girməyin ha... 

Vüsalə. Aaz, ayıbdı, elə danışma, sən allah... Gözünlə 

görmüsən? Yox. Sözdü də danışırlar... 

Adilə. Görməzəm də, o elə gözbağlayıcıdır, hardan gö-

rüm? Sən bilirəm, yerlindi, ona görə tərəfin tutursan. 

Samirə. Vallahi-billahi, deyirəm köhnə rəisdən başqa na-

haqdı. Zabitini, nəzarətçisini, məhkumunu – hamısını ke-

çirmışdi cənginə. Kimi də gözü tutdu, aparırdı istirahət 

otağındakı çarpayısına. Hamını da gözü kölgəli etmişdi 

qabağında, necə istəyirdi elə də idarə edirdi. Yoxsa bu... 

zalım oğlu elə bil bağçaya tərbiyəçi gəlib. Üzü üzlər gör-

müşləri islah edəcək, yox bir... 

Vüsalə. Nə olsun, axırı nə oldu sənin tərifli rəisivün? Gə-

lib kabinetində tumançaq tutdular da... 

Samirə. Neynəsin ki, içi qurddular satdılar da, onu baş 

idarəyə... 

Püstə. Mən biləni Məlahətin gərək ki, əri var... 

Adilə. Yerə soxum boyunu onun ərinin. Nə ərdi, yəqin, o 

da mənim ərim sayağı qeyrətsizin biridi də... Nəşəni giz-

lətdi paltarımda ki sən qadınsan, səni yoxlamazlar. Kişi-

nin oğlu satıb pul qazanacaqdı. Ər olan kəs, qoymaz arva-

dı cinayətə bulaşsın, türməyə düşsün, cinayətkar sayıl-

sın... 

Püstə. Həmişə demişəm, yenə də deyirəm: qadının gərək 

qədrini bilən yiyəsi olsun. Fərli yiyəsi olmadısa başına çox 

işlər gələr... 

Kənardan “Vağzalı” havasının səsi gəlir. 

Vüsalə. Deyəsən yaxınlıqdakı binadan gəlinköçdüdü... 

Adilə. Bu “Vağzalı”nı hər eşidəndə kövrəlməyə bilmirəm. 

Gəlin köçdüyüm gün yadıma düşür. 

Samirə. Eh.., adi bir an ərzində şeytanın ağlımı almağı ilə 

xırda bir mənasız oğurluq etməyim bütün həyatımı puç 

etdi. Sizin heç olmasa xatırlamağa nəyinizsə var. Mən de-

yəsən ömrümün axırınadək o günə də həsrət qalacağam... 

Püstə. Niyə elə deyirsən, ay qız. Ömrün boyu qız qalma-

yacaqsan ki... Allah qoysa, gün gələr sizin də həyətinizdə 

toy çalınar. 

Samirə. Heç eşitmisən türmədə olan qıza “Vağzalı” qis-

mət olsun? Allahın altında məni başa düşən bir insan oğ-

luna rast gəlsəydim, heç dərdim olmazdı. 

Vüsalə. Hə, bax, o çətin məsələdir. Həyatda adama dəyər 

verən, qiymətləndirən kişiyə rast gəlmək qadın üçün ən 

böyük xoşbəxtlikdir. Heyf ki, indiki zamanda belə kişilər 

çox azdır, defisitdir. 

“Vağzalı”nın səsi dayanır. Nəzarətçi xanım qışqıra-qışqıra səh-

nəyə daxil olur. 

Nəzarətçi xanım. Ay balam toy görməmisiz? Nə doluşub-

suz o aynabəndlərə? Dağılışın, hərə öz yerinə. Tez olun... 

(Onları bu vəziyyətdə görüb acıqlanır) Sizə deyilmədimi, 

gündüz vaxtı baraka girib çarpayıda oturmaq, uzanmaq 

olmaz. Yalnız işdən sonra. İşiniz yoxdu, gedin özünüzə 

məşğuliyyət tapın. Çıxın, çıxın çölə. Ləngimə, cəld ol. 

Vüsalə. Gəlin çıxaq, yoxsa gözümüzdən gətirəcək.... 

Məhkumlar nəzarətçi ilə səhnəni tərk edirlər. 

II pərdə 

Rəisin otağı. Qapısı açıq otaqda Məlahət mebellərin tozunu sil-

məklə, təmizləməklə məşğuldur. Otağa əvvəlcə onun sayaq bir 

qadın məhkum həyəcanla daxil olur. 

Məhkum qadın. Məlahət, bəsdi daha, biz qurtardıq işimi-

zi, sən qurtarmadın. Gəl gedək, qalanını başqa vaxt edə-

rik. İndi rəis gələcək, lazım deyil bizi burda görsün. 

Məlahət. Görsün də... Nə edirəm ki, mən burda, otağını 

təmizləyirəm də... Mən də istəyirəm gəlsin, ondan söz so-

ruşacağam. İşimi tamam qurtarmayınca burdan çıxan de-

yiləm. 

Məhkum qadın. Deynən qarnımın ağrısı var. Özün bil, 

briqadir xanım çağırır, mən getdim. 

Məhkum qadın çıxır. Ardınca rəis Fuad Raminli dəstə rəisi Kə-

maləxanımla otağa daxil olurlar, Məlahəti görcək təəccüblənir-

lər, Məlahət isə özünü itirdiyindən tozunu sildiyi kitabların 

bir-neçəsi əlindən yerə düşür. 

Fuad Raminli. Sən niyə buradasan? Axı mən tapşırmış-

dım ki, mənim otağımı həmişə Süsən təmizləsin. 

Kəmaləxanım. Rəis, mənim dəstəmdən olan, haqqında 

danışdığım məhkum budur. 

Məlahət. Sabahınız xeyir, Süsən xəstələnib, ona görə onu 

bu gün mən əvəz etmişəm. 

Kəmaləxanım. Sənin öz işin var axı... Məgər başqa adam 

tapılmadı?.. 

Məlahət. Mən o işimi də görəcəyəm. 

Kəmaləxanım. Əlini saxla, çıx otaqdan. Mən başqa adam 

taparam. (Ona tərəf gedib qolundan tutmaq istəyir.) 

Fuad Raminli. Dəyməyin. Qoy işini tamamlasın. Elə mən 

onu çağırıb söhbət etmək istəyirdim, özü öz ayağı ilə gə-

lib. Siz gedin, sonra gələrsiz görüləcək tədbirləri müzaki-

rə edərik. 

Kəmaləxanım. Oldu. (Məlahəti tərs-tərs süzüb otaqdan çı-

xarkən üzünü kənara çevirib deyir:) Axmaq qadın, elə bilir 

rəis mənim kimi göyçək xanım ola-ola bunu sevəcək... 

Fuad Raminli. Görürəm yaman diribaşsan. Maşallah, hət-

ta rəflərdəki kitabların, jurnalların da tozunu silmisən. 

Par-par parıldayırlar... 

Məlahət. Rəis, bəlkə tapşırasız Süsəni elə mən həmişəlik 

əvəz edəm. Nə qədər olmasa da qoca arvaddır, otağınız-

dakı bütün şkafları  siyirmələri təmizləyib çatdıra bilmir, 

elə tozlu-tozlu üstündən keçir. 

Fuad Raminli. Olmaya tikiş sexindəki işini atıb təsərrüfa-

ta keçmək fikrin var? İstəyirsən tapşırım o biri kabinetlər-

dən birini sənə təhkim etsinlər. 

Məlahət. Xeyr, gərək deyil. Mənim yalnız rəğbətim olan 

adamın otağını təmizləməkdən xoşum gəlir.. 

Fuad Raminli. (nəvazişlə) Məlahət xanım, bilirsən bu 

mümkün iş deyil. Mən sənin rəğbətini başa düşürəm, am-

ma bura qadın kaloniyasıdır. Sənin rəğbətini burada baş-

qa cür yozurlar. O yozum isə nə sənə lazım deyil, nə də 

mənə... 

Məlahət. Necə istəyirlər, elə də yozsunlar, mənə heç sərf 

deyil. 

Fuad Raminli. Çoxdan istəyirdim yaxınlarınızla bağlı ça-

ğırıb səninlə bir söhbət edəm. De görüm axır vaxtlar gö-

rüşünə kimsə gəlir? 

Məlahət. Kim gələcək? Anam hərdənbir gəlir. O da yaşla-

şıb, bayramdan-bayrama ancaq gəlir. Atam rəhmətə ge-

dib. On-oniki il olar. Qardaşım məndən kiçikdir. Əsgər-

likdən qayıdan kimi xaricə getdi. Qalan qohum-əqrəbam, 

dostlarım da ki, məni çoxdan unudublar... 

Fuad Raminli. Bəs həyat yoldaşınız, əriniz? 

Məlahət. Onun kağızda adı var, özü yoxdur. Olmasa on-

dan yaxşıdır. Tutulmamışdan qabaq biz ayrılmışıq. Kim 

bilir harada yenə kimisə bədbəxt edib... 

Fuad Raminli. Yox, belə danışmayın. Həyatdır, hər kəs 

səhv edə bilər. Sən cəza almısan, buna görə səndən imtina 

olunmalıdımı? Adamlara səhvlərindən ibrət götürmək 

üçün imkan, şans vermək lazımdır. Sənin kimi qadınların 

bura düşməsi qayğısızlıqdan, diqqətsizlikdəndir. Ehti-

ram, məhəbbət həmişə diqqətdən yaranır. Ona görə də 

mən burada işlədiyim gündən çalışıram ki, mümkün qə-

dər sizin hər biriniz üzərinizdə o diqqəti, qayğını hiss 

edəsiniz, gələcəyinizə inamınız artsın. Gördüyün təmizlik 

yetər, sağ ol. Ailənlə əlağəni itirmə. Get, dediklərimi bir 

daha öz aləmində götür-qoy et, düşün. 

Məlahət dinməyib könülsüz otaqdan çıxır. Dalısınca Kəmaləxa-

nım içəri daxil olur. 

Kəmaləxanım. Fuad müəllim, gördünüzmü bu qadındakı 

çatışmamazlığı? Özünü lap psix kimi aparır. 

Fuad Raminli. Hörmətli dəstə rəisi, məhkuma belə yanaş-

maq olmaz. Sizə isə heç yaraşmır. Siz axı bir qədər psixo-

loq olmalısız. Gərək ki, o özünü qəribə aparırsa  araşdırıb 

səbəbini tapmalısız... 

Kəmaləxanım. Sizə demişdim axı. Səbəbi sizi sevməyidir, 

vurulub sizə... 

Fuad Raminli. Əgər bir qadın mənə vurulubsa, fərz edək 

ki, siz mənə vurulmusuz – bu o deməkdirmi ki, siz psixsi-

niz? 

Kəmaləxanım. Əlbəttə yox (nazlanaraq), bilirsiz o məh-

kumdur... 

Fuad Raminli. Yəni sizə olar, məhkuma yox. Məhkum da 

insandır. Ona görə də nəticədən əvvəl gərək həmişə səbə-

bi axtarmaq lazımdır. Sizin belə düşüncə tərzinə çox təəs-

süf edirəm. Olmaz belə. İrad tutmağa nə var, onu hər kəs 

bacarır. Gedin, siz də dediklərimi yaxşı-yaxşı düşünün. 

Vacib iş əmələ gəldiyinə görə tədbirlər planı qalsın sonra-

ya... 

Kəmaləxanım pərt halda otağı tərk edir. 

III pərdə, I şəkil 

Görüş otağı. Arakəsmənin bir tərəfində Məlahət, digər tərəfində 

Naim dayanıb. 

Naim. Niyə bu tərəfə keçmirsən? 

Məlahət. Sənə nə lazımdır, niyə gəlmisən? 

Naim. Gəlmişəm səni görəm. 

Məlahət. Çox nahaq yerə... Həbs olunmağımdan indi xə-

bər tutmusan? 

Naim. Neçə vaxtdı işlə bağlı xaricdə idim. Ona görə gələ 

bilməmişdim. 

Məlahət. Demək, ötən iki ildən çox müddəti xaricdə ol-

musan? Köhnə vərdişindən əl çəkmirsən. Kimə kələk gə-

lirsən? Yenə də yalan danışmağı tərgitməmisən? 

Naim. Məlahət, sənin isə hələ də mənə olan hirsin soyu-

mayıb. Necə vardın, elə də qalmısan... 

Məlahət. Çıx get, çıx get yenə o xaricə, sevimlilərinin ya-

nına, gözlə cəzam qurtaranda gələrsən... 

Naim. Məlahət, bu qədər hikkəli olma, qulaq as mənə, 

imkan ver sözümü deyim... 

Məlahət. Mən səni nə görmək istəmirəm, nə də eşitmək 

belə istəmirəm. Xoş getdin, yaxşı yol. Sağ ol... 

(Məlahət acıqlı şəkildə dönüb səhnədən çıxır. Onun getməyin-

dən təəssüflənən Naim qəmgin halda səhnəni əks tərəfdən tərk 

edir.) 

III pərdə, II şəkil 

Dörd məhkum qadın həyətdə ağac altında qoyulan oturacaqda  

oturub söhbət edirlər. 

Vüsalə. Hə, danışın görək eşitdiyiniz xəbərlərdən. Ölən-

dən, qalandan... 

Adilə. Ağzını xeyirliyə aç. Ölənimiz yoxdu, heç olmasın 

da. Allahın yazıq bəndələriyik. Biz elə burada ölü kimi bir 

şeyik. Məgər bu yaşamaqdır? 

Püstə. Ay qız nə olub axı, Allaha şükür. Nəyimiz çatmır. 

Hökumətin verdiyindən yeyirik, içirik, yatırıq. Bir kişi ilə 

yatmırıq da, başqa nəyimiz çatmır... 

Samirə. Heç bilirsiz, bütün zon sevgi içində üzür. Hamısı 

sevir bir-birini. O gün təzə gələn birisi üçün saçyoldu idi. 

Biri deyirdi mən sevirəm onu, o biri deyirdi yox, o mə-

nimdir. 

Adilə. Sən niyə hamını qatırsan bu sıraya. Çox olsun sayı-

mızın on-onbeş faizi. On beş faiz hamı deyil ki.. 

Samirə. Aaz,söz məsəli dedim də. Sən də lap ucuzluğa 

gedənsən e... Hə, Ayxanımın cibindən yenə sevgi məktu-

bu tapılıb axtarış vaxtı. Budəfə kimə olsa yaxşıdı, zabit xa-

nıma...  

Vüsalə. O da dəstə rəisini sevir? 

Samirə. Yox, hamı bilir ki, dəstə rəisi “zanit”di. Növbətçi 

zabit Səmayəyə... 

Adilə. Aaa... nə danışırsan? Ay qız o subay deyil, evlidi 

axı, əri var... 

Samirə. Nə olsun. Görüntü üçün olan evlilikdəndi. Görü-

nür ona əri yox, həmcinsi gərəkdir. Hə, onu hələ ötən ay 

gigiyena otağında bir başqa məhkumla sarmaşıq görüb-

lər. 

Püstə. Mənim daha sözüm yoxdu... 

Samirə. Səbirə də sex rəisi Soltan üçün şeir deyib gəzir... 

Vüsalə. Ona halaldı. Adam vurulanda kişiyə vurular da, 

yoxsa qadın qadına da sevgili olarmı? Baxarsan, şeirləri 

ilə axırda onu bişirəcək. 

Adilə. Bişirəcək yox, başını yeyəcək. Sorağı gedib çatacaq 

baş idarəyə, Soltanı da mitilləyəcəklər işdən çölə. 

Samirə. Bay... Öküzün yekəsi tövlədə qalıbmış, xəbərin 

böyüyü az qala yadımızdan çıxmışdı... 

Vüsalə. Hansını deyirsən, Sonanın xəstəxanaya getməyin 

dərdindən özünü dəliliyə vurub həyətdəki hovuza girmə-

yinimi deyirsən? 

Püstə. Xeyri olmadı, özünü hovuza atmağın. Həkim xa-

nım deyib bilirəm məqsədini, məni “görməsən”, öləsən 

də səni xəstəxanaya göndərən deyiləm. 

Samirə. Yox, ay qız... Bu gün səhər neçə ildən sonra Məla-

hətin əri görüşə gəlibmiş. Məlahət də acılayıb qovub gö-

rüşdən. Görüşmürəm, vəssalam. O biçarə də suyu süzülə-

süzülə qayıdıb geri. 

Püstə. Əlbəttə, istəməz. İndi rəis qala-qala, onu istəyə-

cək?.. 

Adilə. Allah bilir, bədbəxt oğlu eşidib ki, arvadı rəisə aşiq 

olub, durub ona görə gəlib, yoxsa bu gün hardan yadına 

düşüb? 

Vüsalə. Ay qız, görən doğrudanmı rəis ona əhəmiyyət 

vermir? Heç inanılası deyil... 

Püstə. Əgər məncə gizlin “xod” eləsəydi, rəis onu narazı 

qoymazdı. Rəisimiz özünü gözütox aparsa da, deyəsən, 

heç elə də əfəl və ya mələk deyil. Bilir nəyi harada neçə əl-

də etmək olar. Amma, belə aləmə car çəkəndən sonra Mə-

lahətə baş qoşacağına inanmıram. Onda gərək rəis də 

onun ağılda olsun... 

Uzaqdan Nəzarətçi xanım onları haraylayır. 

Nəzarətçi xanım. Ağacın altındakılar, sizinləyəm, axşam 

yoxlaması başlayır, meydana gəlin. 

Vüsalə. Zalımın qızı imkan verməz ki, bir az sərbəst qa-

laq. Belədən-elə qovur, elədən-belə qovur. Durun gedək, 

çarə yoxdu... 

Yoxlamanı bildirən uzun zəng səsi eşidilir. Onlar yerlərindən 

qalxıb meydana tərəf gedirlər. 

III pərdə, III şəkil 

Rəis otağında oturub. Kəmaləxanım daxil olur. 

Kəmaləxanım. Fuad müəllim, siz məni qınayırsız, gördü-

nüzmü  bu qadının başı xarabdır. Əri görüşünə gəlib, “xa-

nım” da (əda ilə) açıqlanıb, onu görüşdən qovub... 

Fuad Raminli. Kimi deyirsiz? Nə üçün, niyə görə? 

Kəmaləxanım. Məlahəti deyirəm də... 

Fuad Raminli. Gedin, göndərin yanıma, görüm nə məsə-

lədir? 

Kəmaləxanım. Oldu, bu dəqiqə, xahiş edirəm ehtiyatlı 

olun o ağılsızla, (nazla) başqa sözünüz, göstərişiniz var? 

Fuad Raminli. Olanda deyəcəyəm... 

Kəmaləxanım çıxır, 

Fuad Raminli. (arxasınca baxaraq) Sonra da adamı qınayır-

lar. Beləsinə necə baş qoşmayasan?... 

Məlahət gəlir. 

Məlahət. Gəlmək olar? 

Fuad Raminli. Gəl. 

Məlahət. Dedilər siz çağırtmısız. 

Fuad Raminli. Hə, mən çağırtmışam. Söhbətim bəlkə 

uzun çəkdi, əyləş. 

Məlahət divarboyu düzülmüş stullardan birinə oturur. 

Məlahət. Nə qulluğunuz? 

Fuad Raminli. Qulluq üçün çağırmamışam. Bu nə söhbət-

di, deyirlər yoldaşını görüşdən qovmusan? Səbəbi nədir? 

Məlahət. Səbəbi? Səbəbi onu görmək istəmirəm. 

Fuad Raminli. Nədən? Niyə görə? Danış mənə. Sən bilir-

sən ki, görsəm haqlısan, sənə haqq qazandıracağam. 

Məlahət. Necə deyim, adam deyil. Üç il bir evdə yaşadıq 

mən onun ər olmasını görmədim. 

Fuad Raminli. Nə mənada? 

Məlahət. Elə hər mənada. Həmişə özünü elə aparırdı ki, 

guya məni sevir. Əslində isə o məni heç vaxt istəməyib. 

Ürəyində başqası idi. Sanki, mənimlə kirayə yoldaşı idi. 

Evliliyə razılaşıb ikimiz bir evdə kirayədə yaşayırdıq. İşlə-

rin yarısını mən görürdüm, yarısını da o. Əvvəllər elə bi-

lirdim  onun mənə diqqətsizliyi işinin çoxluğundan, qa-

zancının azlığındandı. Ancaq illər keçdikcə heç nəyin də-

yişmədiyini, təkrarlandığını hiss etdim. Evə topa-topa pul 

gətirəndə bir dəfə soruşmadı, qısqanmadı ki, sən bu pul-

ları hardan və necə qazanırsan. Onda mən qət etdim ki, 

biz ayrılmalıyıq. Düzünə qalsa, məni tutulmağa o vadar 

etdi... 

Fuad Raminli. Necə vadar etdi? 

Məlahət. Sizcə mən hökmümdə yazılan dələduza 

oxşayıram? 

Fuad Raminli. Dələduzun yəni qaşı, gözü fərqli olur? 

Məlahət. Dələduz var, anadan gəlmə, xüsusi qabiliyyət-

li... Sizi necə inandırım ki, mən dələduz olmamışam, dələ-

duzlar qaldı qıraqda, bu adı mənə qoydular. Mən adicə 

vasitəçi olmuşam. Mən kiməm, nə səlahiyyətim var ki, iş 

düzəldəm. Pulu alanlar çöldədi, mən isə həbsxanada cəza 

çəkirəm. Adıma yazılan iddiadan cüzi bir hissəsi mənlik-

di, qalanlarını mən yeməmişəm. Məni bu dələduz oyunla-

rına girməyə vadar edən sizin ər hesab etdiyiniz insandır. 

Fuad Raminli. Onu dedin. Bəs bu necə oldu? Sizə deyir-

miş ki, gedin evə pul gətirin. 

Məlahət. Xeyr. Mən onu görməmək üçün bəzən evə gəl-

mək də istəmirdim. Heç soruşurdumu hardan gəlib, hara 

gedirsən? Xərclədiyini haradan almısan? Açıq aşkar görü-

nürdü ki, maaşla bu qədər qazanmaq olmaz. O, ancaq öz 

musiqisi ilə yaşayırdı, hə, musiqişünas idi. Tamamilə sə-

nətinin xəstəsi idi. Kənardan xoşbəxt görünsəm də, özü-

mü yalqız, kimsəsiz hiss edirdim. Təsəvvür edirsiz, nə qə-

dər əzablı idi belə yaşamaq... 

Fuad Raminli. Ananız sizinlə heç maraqlanmırdımı? 

Məlahət. Anam hələ yaşım tamam olan kimi məni ərə ve-

rib rahatlanmışdı. Özü deməsə də, sonra eşitdim qoca bir 

dula ərə gedib. Bilirdim ki, kefindən getməyib, istəmədim 

onu təzədən qayğılarımla yükləyəm, narahat edəm, evdə-

ki soyuqluğu gizlədim anamdan. Dərdimi özüm çəkmə-

liydim. Onun üçün də başımı qatmaqdan ötrü həmişə əy-

lənmək, vaxtımı xoş keçirtmək istəyirdim. Buna görə isə 

çoxlu pul lazım idi. Çoxlu pulu da, təkbaşına qazana bil-

məzdim. Bu məqsədlə çoxlu pul qazananlara vasitəçi ol-

mağa başladım. Daha doğrusu oyuna qoşuldum. Anlayır-

dım ki, nə vaxtsa oyun dağılanda acı çəkən o vəzifə 

adamları yox, vasitəçilər olur. Geri qayıtmaq çətin idi. Fi-

kirləşirdim ki, harda qırılır qırılsın. Qırıldı da... Bilirsiz, 

siz burda işləməyə başlayan gündən keşmiş rəisdən fərqli 

olaraq insana isti münasibət göstərməyiniz, narahatlığı-

nız, qayğınız, xoş rəftarınız sizi mənim gözümdə xeyli 

ucaltdı. Həmin rəis manyak idi. Onunku ancaq məhkum-

ları söymək, təhqir etmək, gözünün odunu almaq üçün 

döydürmək, hansında da bir balaca boşluq hiss edən kimi 

fürsət axtarıb çarpayısına çəkmək idi. Vəzifəsindən istifa-

də edib yetənə yetirdi, yetməyənə daş atırdı. Zəhləm ge-

dirdi ondan.. 

Fuad Raminli. Bəlkə, sizə kompliment deməyib, ona görə 

zəhləniz gedib. 

Məlahət. O kobud, suyusıyığın biri idi. Özüm ona baş 

qoşmadım. Mənim sizin kimi diqqətcil, qürurlu kişilərdən 

xoşum gəlir. 

Fuad Raminli. Sənin uşağın var? 

Məlahət. Olmadı... 

Fuad Raminli. Neçə il bir yerdə yaşadınız dedin? 

Məlahət. Üç il. 

Fuad Raminli. Üç il böyük müddət deyil. Cəzanın yarısı-

nı çəkmisən. Cavansan. Sən hələ bundan sonra həyatının 

gözəl çağlarını yaşayacaqsan... 

Məlahət. İnanırsız, neçə illərdir mənim həyatım barədə 

maraqlanan, belə qayğıkeşliklə danışan adam görməmiş-

dim. Nə qədər insanpərvərsiniz. Buna görə də sizi gördü-

yüm gündən hamıya dedim ki, mən bu kişiyə aşiq oldum, 

sevdim onu... 

Fuad Raminli. Mənim məhkumlara diqqətim, qayğım 

borcumdur. 

Məlahət. Elə deyil. Sizin kimi vəzifə borcu olan başqa iş-

çilər də var. Bəs niyə onlar da diqqətcil, qayğıkeş deyil? 

Məhkuma ikinci növ adam kimi baxırlar. Fikrləşmirlər ki, 

bir gün özləri də, yaxınları da məhkum ola bilərlər. Bax, 

bu səbəbdən sizi sevməkdə haqlıyam... Başa düşürəm, 

bəlkə də mən düzgün etmirəm, ancaq bu məndən asılı de-

yil, ürəyim günahkardı... 

Fuad Raminli. Qulaq as, sən ürəyini düz yola qaytar, yol-

daşın sənə laqeyd olubsa, sənin də o sayaq ona soyuqluq 

etməyini düzgün saymaq olmaz. Hələ ki, yenə onun ailəsi 

hesab olunursan, rəsmi boşanmamısan. İnsandı, ola bilər, 

nə etdiyini dərk etməyib. Görüşün, güzəştə gedin, ümid 

verin, bir də yoxlayın... 

Məlahət. Bu adam mənə narahatlıqdan, dərddən başqa 

bir şey verməyib. Neçə aylardı sizi ürəyimə salandan elə 

xoşbəxt idim. Həbs olunmağımdan sonra yox olmuşdu. 

Zalım oğlu necə peyda oldu,  haradan gəlib çıxdı, bütün 

rahatlığımı aldı. İstəmirəm onu görmək... 

Fuad Raminli. Onu mən çağırtmışdım. Xəbər göndərib 

qınamışdım ki, iki ildən çoxdur niyə gəlib ailənlə maraq-

lanmırsız? 

Məlahət. Siz?! 

Fuad Raminli. Bəli. Səni də qınayıram, yaxşı-yaxşı fikir-

ləş. Həyat beş günlük deyil. Onu elə yaşamaq lazımdır ki, 

sonra peşman olmayasan. Aydındı? Gedə bilərsən... 

Məlahət susqun və mütəəssir halda durub otaqdan çıxır. Səhnə 

dəyişir, o, dəhlizdə Əminə ilə qarşılaşır. 

Əminə. Dayan. Nə olub, belə fikirlisən? Bilirəm haradan 

gəldiyini... Yoxsa xətrinə dəyib?.. 

Məlahət. Yox, elə bir şey olmayıb... 

Əminə. Onda sənin xətrin istəyən sözü deməyib, yəqin 

buna görə qanın qaralıb. Amma, nahaq yerə. (Yaxınlaşıb 

nəfəs-nəfəsə dayanaraq Məlahətin əllərini nəvazişlə əllərinə 

alır.) Boşla bu mənasız niyyətini, özünü üzməyini. Dəy-

məz... Mən kişilərə vurulan qadınları heç cür anlaya bil-

mirəm. Bu kişilər sizə saysız-hesabsız dərdlərdən başqa 

nə verirlər? İşləri düzələnəcəndi, sonra qadını əzablara 

düçar edib atırlar. Hamilə qalırsan, uşaq doğursan, min-

bir çətinliklərlə böyüdürsən. Axırı nə olur? Naşükür kişi-

lərdən naşükür də övladlar törənir. Böyütdüyün uşaq 

yaşlaşanda sənə baxmaq istəmir. Səninsə ömrün qurtar-

maq bilməyən daimi qayğılarla puç olub gedir... Qəmlən-

mə. (Onu özünə bərk-bərk sıxaraq dodaqlarından öpür.) Gəl 

belə edək. Bacı olaq, rəfiqə olaq, bir-birimizi sevib yaşa-

yaq. Nə özümüzə, nə özgəyə zərərsiz-xətərsiz. Nəyə gə-

rəkdir kişi? Kişisiz də yaşamaq mümkündür. Hə, nə de-

yirsən, mənimlə razısan?.. 

Məlahət Əminəni özündən aralayıb heyrətlə ona baxır. 

Əminə. Düzünü deyim, sevirəm səni. Sənin yerişin, qa-

mətin məni dəli edir... 

Məlahət. Deyəsən sən heç çöldə də dinc oturan qadın ol-

mamısan. Get özünə ayrısını tap. Mən sən deyənlərdən 

deyiləm... (hirslə səhnədən gedir) 

Əminə. (Məlahətin arxasınca) Sən ağılsızsan... 

IV pərdə 

Yenə görüş otağı. Bu dəfə Məlahətin anası Cəmilə üzü pəncərə-

yə oturub qızını gözləyir. Məlahət səssiz addımlarla anası otu-

ran tərəfə daxil olub  kürəyini arxadan qucaqlayır. 

Məlahət. Ana, qurban olum ayaqlarına gələn yerdə, sən 

olmasan mən ölərəm, (kövrəlir,gözlərindən yaş axır) səndən 

başqa kimim var mənim... 

Cəmilə. Mənim ağılsız balam, bəsdi, ağlama, sil gözünün 

yaşını. Tək niyə olursan... 

Məlahət. Bilirəm kimləri deyəcəksən. Onlar hamısı xoş 

günün adamlarıdır. Çətin gündə birini də tapmazsan. Mə-

nə arxa duran bir sənsən. Nə yaxşı gəldin. Dedim daha 

gəlməzsən, o dəfəki sözümdən incimisən... 

Cəmilə. İncidim, incimədim, neynim balamsan. Allah 

qoysa, sənin də balan olanda bilərsən ana olmaq nədir... 

Məlahət. Hə, danış görüm, gör neçə aydır görüşmürük, 

nəvar, nə yox. Dost tanış necədir, söhbət eylə. 

Cəmilə. Kimi necə görmüşdünsə elə də qalıb. Bir dəyişik-

lik yoxdur. Sənin vəziyyətin necədir? Qabaqdan soyuqlar 

gəlir, o bağlamanı görürsən hamısı paltardı. Gətirdim əy-

nin isti olsun. 

Məlahət. Ay ana, bu yekəlikdə bağlamanı necə gətirmi-

sən? Yaşlanmısan, niyə özünə bu qədər əziyyət vermisən? 

Cəmilə. Ananı incitmək istəməyən qız türməyə düşməz-

di... 

Məlahət. Nə edim, qismətim beləymiş. Sən narahat olma, 

bax, rəisimiz hər birimizə qış gəlməmişdən isti paltar pay-

ladıb. Geyimimiz, yeməyimiz hamısı qaydasındadır. Çox 

insan adamdır. 

Cəmilə. Yaman tərifləyirsən. Heç gözüm su içmir bu tərif-

lərdən... 

Məlahət. Ana, mən həqiqəti deyirəm. 

Cəmilə. Elə mən də həqiqəti bilmək istəyirəm. Qulağıma 

bəzi sözlər çatıb. Doğrudurmu sən onun üçün ağlını itir-

misən? Düzünü de, aranızda bir yaxınlıq var? 

Məlahət. Ana, sən nə danışırsan? O, yaxşı insandır. Onu 

görmək üçün əldən gedən özüməm, o günahkar deyil. 

Çox sözlər məni istəməyən adamların qoşmasıdır, paxıl-

lıqdandır. Ana, düzün deyim, mənim ondan xoşum gə-

lir... 

Cəmilə. Qızım, birdən o vicdansız sənin cavanlığından is-

tifadə edər. Ona nə var, o paqonlu, sən məhkum. Bu gün 

burda rəisdi, sabah başqa yerdə. Nə olacaq, sənə olacaq. 

Adın ləkələnəcək, illər boyu dalınca zurna çalınacaq. Ərin 

eşitsə elə həmin gün məhkəməyə ərizə verib boşanacaq. 

Məlahət. Boşansın da... Mən onu sevmirəm. 

Cəmilə. Ay mənim axmaq qızım, eşitdim yanına gəlib gö-

rüşməmisən, uzaqdan yola salmısan. Gərək görüşüb söh-

bətləşəydin. Sən çalış yaxşı ol, qoy pislik ona qalsın. Bir 

də elə şey etmə. Qaldı ki, rəisinə, mən indi onunla da gö-

rüşüb söhbət edərəm. 

Məlahət. Ana, qurban olum sənə, ona güldən ağır söz de-

mə. (Yalvarışla anasını qucaqlayır,) Yenə deyirəm, onun heç 

bir günahı yoxdur. Söz-söhbətin yayılmasına ilk növbədə 

mənəm günahkar. Özün də görəcəksən,o, yaxşı insandır. 

Mən onu sevirəm... 

Cəmilə. Zavallı balam, mənasız sevgi ilə özünü üzürsən. 

Yaxşı, narahat olma, (onu öpüb özündən aralayır) get daha, 

sağ ol, yenə gələcəyəm... 

Ana bala sağollaşıb ayrılırlar. Səhnə fırlanır, rəisin otağı görü-

nür. O, öz yerində oturub telefonla göstərişlər verir. 

Fuad Raminli. Eşidirsiz, axşam yoxlamasınadək tapşırdı-

ğım işlər yerinə yetirilsin. Məhkumların hamısını qeydə 

alıb, münasibətini öyrənin. Ümumiləşdirib mənə məruzə 

edin. 

Cəmilə içəri daxil olur. 

Cəmilə. Gəlmək olar? 

Rəis onu görcək dəstəyi qoyub ayağa qalxır, qarşısına gəlir. 

Fuad Raminli. Buyurun, gəlin. (Sonra əyləşməyə yer 

göstərir.) Əyləşin 

Cəmilə. Mən Məlahətin anasıyam. 

Fuad Raminli. Çox şadam. 

Cəmilə. Sizdən bir təvəqqəm var. Baxmayın ki, qızımın 23 

yaşı var, o hələ çox cavandır. Ağlı uşaq ağlı kimidir. Xahiş 

edirəm, yalvarıram, ona fikir verməyin, onu yoldan çıxar-

mayın. Onu yoldan çıxarsanız, bilin ki, xeyir tapmayacaq-

sınız. Mən qızımı rüsvay etməyinizi, sizə heç cür bağışla-

maram... 

Fuad Raminli. Xanım, siz nə danışırsız? Danışığınızın fər-

qindəsizmi? Eyib deyilmi mənim barəmdə belə şeylər dü-

şünürsüz? Mənim evim, ailəm var. Məlahət mənim qızım 

yaşındadır. Elə bir şey olsa məni burda heç işləməyə qo-

yarlarmı? Amma mən o qızı da başa düşürəm. Atasız bö-

yüyüb, qardaşı evi atıb gedib, yox kimidir. Yoldaşı özünə 

uyğun olmayan başqa bir dünyanın adamıdır. Uşağı da 

yox. Onun xəyalları hamısı tənhalıqdan gəlir. Ona kömək 

etmək, həyan olmaq lazımdır. Yoldaşı ilə barışdırmaq la-

zımdır. Siz isə görüşünə aylarla gəlmirsiz. Bəzən isə altı 

aydan bir gəlirsiz. Heç bir insan nə cinayət törətməkdən, 

nə də həbs edilməkdən sığortalanmayıb. Həyatdır, olur. 

Xüsusilə, həbs edilən qadın olarsa, onu unutmaq, taleyin 

ümidinə buraxmaq hansı insafdandır? Söhbət təkcə siz-

dən getmir. Siz analar həmişə olmasa da, bayram-bayra-

ma gəlirsiz. Qalan doğmalar, qohumlar isə qadın həbsə 

düşən kimi yadlaşırlar, üzlərini döndərirlər... Əgər bir qa-

dın həyatında səhv edibsə, yıxılıbsa, onu ayağa qaldır-

maq, kömək olmaq qeyrətsizlikmidir..? Elə bilirsiz Məla-

hətin belə vəziyyətə düşməsində sizin günahınız azdır? 

Cəmilə. Cənab rəis, tək qadınam, ancaq dolanıran, tez-tez 

gəlməyə imkanım yoxdur, dolanışığı çatdıra bilmirəm... 

Fuad Raminli. Bəhanədir, onun burada heç nəyə ehtiyacı 

yoxdur, yaşayışı tam təmin edilir, təkcə mənəvi dayaq 

olası doğmaların ünsiyyətindən savayı. Yəqin elə o im-

kansızlığa görə qızı on səkkiz yaşına çatan kimi başınız-

dan etmək üçün sevmədiyi birinə ərə vermisiniz. Sonra 

da illərlə itirib axtarmamısız ki,  görüm yoldaşı ilə necə 

yaşayır? Yola gedir, ya getmir, nədir onları bir-birindən 

soyudan? Maraqlanmadınız ki, nəticədə qızınız yaramaz 

insanlara qoşulub dələduz adı aldı. Tək qadın deyilsiz, 

bildiyimə görə ərə gedibsiz. İndi də gəlmisiz qızınızı 

məndən qorumağa.... 

Cəmilə. Cənab rəis, səhvlərimi anlatdığınız üçün sizə 

minnətdaram... İnsan həyatı boyu etdiyi səhvləri öyrənə-

öyrənə yaşayır. Göz gördüyündən qorxar. Sizə yaxın rəfi-

qəmin başına gələnləri söyləyəcəyəm. O da cavanlığında 

törətdiyi kiçik bir əmələ görə cəza almışdı. Bir-neçə il ailə-

li olsa da uşağı olmamışdı. Həbs olunandan sonra yoldaşı 

onu boşadı. Cəzası yüngül olduğundan onu içəridə çox 

saxlamayıb, cəzasının qalanını çöldə - kalon məntəqədə 

nəzarət altında məcburi işə çıxartdılar. Burada ona xidmə-

tə təzə başlayan cavan bir zabit nəzarət edirdi. Bir müd-

dət sonra, günlərin bir günü bu zabit kefinin xoş vaxtında 

qadını onunla yatağa girməyə vadar edir. Zabitin yaşca 

dörd il kiçikliyinə baxmayaraq ondan xoşu gəldiyi üçün 

qadın etiraz etmir. Bu gizlin əlaqə bir-neçə dəfə baş verir. 

Qadının cəza vaxtı bitir, ayrılırlar. Altı ay sonra qadının 

qızı olur... 

Fuad Raminli. Bəs zabitin qızının olmasından xəbəri 

olmur? 

Cəmilə. Xeyr. Çünki, onların arasında əsil sevgi yaşanma-

mışdı, bilsə də heç nə dəyişməyəcəkdi. Bilməyinin bir 

xeyri, əhəmiyyəti olmayacaqdı. Zabit həyatının, karyera-

sının korlanmaması üçün uşağı boynuna götürməyəcək-

di. Qadının isə bu uşaq ilki olduğu üçün onu tək böyüt-

məyə razı idi. 

Fuad Raminli. Ötən illərdə buna oxşar hadisə baş vermiş-

di, sonda zabit aliment ödəməyə məcbur olmuşdu. Ma-

raqlıdır, sonra nə oldu? 

Cəmilə. Sonra başqa ərə getdi, bir oğlu da oldu. Uşaqlar 

yuxarı siniflərdə oxuyanda əri rəhmətə getdi. Vəziyyəyi 

ağırlaşdı. Bu səbəbdən qızını erkən ərə verdi, oğlu baş gö-

türüb xaricə getdi, özü də tək qalmamaq üçün bir yaşlı 

dul kişiyə təzədən ərə getdi. 

Fuad Raminli. İndi danışdıqlarının məğzi nədir? 

Cəmilə. Məğzi odu ki, indi qızı həbs olunub. İstəmir ki, 

qızı da onun yaşadığı həyatı təkrarlasın. Bildinmi, ay 

“Fuadik...” 

Fuad Raminli. (özünü itirir) Dayan, dayan, xatırladım səni 

(həyəcanla), sən Cəmiləsən... 

Cəmilə. Bəli, danışdığlarım da öz başıma gələnlərdi.... 

Fuad Raminli. Zabit mənəm..? 

(Cəmilə dinməyib başı ilə təsdiqləyir.) 

Fuad Raminli. (son dərəcə heyrətlə) Dediyindən belə çıxır 

ki, Məlahət mənim qızımdı..? Yox, ola bilməz. (kimsənin 

eşitməməsi üçün qapıya tərəf boylanır) Heç vaxt inanma-

ram... 

Cəmilə. Əlbəttə, nə vaxtsa məhkum olmuş qadından 

məhkum qızının varlığı sənə heç cürə sərf etməz. Həqiqə-

ti mütləq danmalısan, başqa yolun varmı? Etiraf üçün 

hardadır səndə o böyük cəsarət... İstəyirsən inan, istəmir-

sən inanma, mənim üçün fərqi yoxdur. Qorxaq, qorxudan 

sarını da udma... Bu sirr elə burda da qalacaq, kimsə bil-

məyəcək, narahat olma. İstədim gec də olsa biləsən... Mən 

qızı yoldaşı ilə çalışıb barışdıracağam, sən də kömək et. 

Yaxşımı? Getdim. Hələlik... 

(Həyəcandan qurtula bilməyən rəis qımıldanmadan susur. 

Cəmilə yerindən qalxıb gedir.) 

Fuad Raminli. (üzüntüdən əlləri ilə üzünü örtüb öz-özünə 

düşünür) İndi mən nə edim? Cəmilə düz deyir, mən onu 

sevməmişdim, aramızda adi əyləncə olmuşdu. Məlahət 

bilsə həyata, insanlara baxışları dəyişməzmi? Əgər etiraf 

etsəm, bu sirr hamıya yayılsa cavanlıq səhvimə görə kim-

sə məni başa düşəcəkmi, bağışlayacaqmı? Mənə bu ziyan-

lı həqiqət gərəkdirmi..? 

V pərdə, I şəkil 

Yaşayış sahəsinin həyətində sakit bir guşədə Vüsalə və Püstə 

qarşı-qarşıya oturub nərd oynayırlar. 

Püstə. Sən niyə belə zəif oynayırsan? Heç zər atmağı da 

bacarmırsan. Yoxsa xətrinə dəyən olub, gözümə xoş gö-

rünmürsən. Bəlkə nasazlamısan? 

Vüsalə. Yox, salamatlıqdır, heç kim də xətrimə dəyməyib. 

Ürəyim sıxılır bir az. Deyirəm lənətə gələydi o gün, necə 

ki gəldi qoşuldum dələduzlara, axırım da bu... Yaman da-

rıxmışam uşaqlarım üçün, gətirən də yoxdur görüşəm. 

Deyirlər e, burnumun ucu göynəyir, lap eləyəm... 

Püstə. Bacı, qismətdən qaçmaq olmaz. Səni bura dələduz-

lar saldı, bəs mən? Mən ki özüm öz ayağımla gəldim, Bez-

dim döyülüb söyülməkdən, alçalmaqdan. Yatan yerdə 

vicdansızın işini bitirdim, vəssalam... Darıxma, pis günün 

ömrü az olar. Vaxt gələcək böyüyəcəklər, ailələri olanda 

səni heç xatırlamayacaqlar. Əzabkeş həmişə ana yazıq 

olur. Eh, səninlə oynamaq ləzzət eyləmir, uduzursan. 

Vüsalə. Neynim, uduzmaq mənim qismətimdi. Nədə 

bəxtim oldu ki, zərdə də bəxtim olsun.... 

Adilə və Samirə onların yanına gəlrlər. 

Adilə. (Nəzarətçı xanımı yamsılayaraq) Kim sizə icazə verib 

qumar oynayasız, hay? Tez eləyin, yığışdırın. (Gülüşürlər) 

Vüsalə. Yaxşı, bildik sancını. Gəl otur yerimdə sən oyna, 

mənim həvəsim yoxdur. 

Yerlərini dəyişdirirlər. 

Vüsalə. Sən bilərsən (Samirədən soruşur) səhər klubun qar-

şısındakı qələbəliyin səbəbi nə idi? Yenə saçlaşan vardı? 

Samirə. Yox, ay qız. Kəpənəyin dostları idi, başına yığış-

mışdılar, halına ağlaşırdılar... 

Adilə. Nə olmuşdu axı Kəpənəyə? 

Samirə. Hələ heç nə. Cəzası qurtarmağına az qalıb, dərd 

edir ki, çölə çıxıb harada qalacağam, kim mənə çörək, iş 

verəcək? Bəxtəvərin qızı dörd dəfədir tutulur, on iki ildir 

türmədədir. Ata-ana ölüb, bacı-qardaş onu atıb, saxlayası 

adamı yox, qalası yeri yox.. 

Vüsalə. Ay Allah, sən saxla adamı o gündən... Mən yal-

varıram ki, azadlığa bir gün tez çıxım, o da yalvarır ki, 

azadlığa çıxmasın... 

Püstə. Problem deyil. Çıxar, dübarə kiçik bir cinayət ey-

lər, uzağı bir həftəyə yenə qayıdar  öz yerinə. Olar beşinci 

“xodka”. 

(Məlahət onlardan xəbərsiz səhnəyə daxil olur, dinməzcə kənar-

da söhbətə qulaq asır.) 

Samirə. Hə, sən lağ eylə... Lağ edəcəyiniz günlər qabaq-

dadı. Bir də gördün tezliklə bir “stilyaqa” balqabağın biri-

sini bura rəis göndəriblər. Onda baxaram halınıza... 

Vüsalə. Öz rəisimizə nə gəlib gül kimi rəisimiz var, bəstə-

boy olanda nə olar. Ölürsən görüntüdən, vid-fasondan öt-

rü. Bizə “stilyaqa” balqabaq-filan gərək deyil. 

Samirə. Eh, fil qulağında yatmısız, xəbəriniz yoxdu? Rəis 

ərizə yazıb iş yerini dəyişir. (Hamısı təəccüblənir.) 

Adilə. Doğrudan? Niyə? Kimdən eşitdin? 

Samirə. Kəmaləxanım nəzarətçi rəfiqəsinə yana-yana ah-

vahla danışanda eşitdim. Yazığa Məlahət imkan verir ki, 

işləsin.? Dünyaya car çəkib ki, sevirəm onu. O biçarə də 

yəqin adının ləkələnməməsi üçün onun əlindən baş götü-

rüb gedir. 

Məlahət. Yox, düz demirsiz, elə deyil, ola bilməz... (eşit-

diklərindən təsirlənib hönkürür, gözləri yaşlı yeyin addımlarla 

səhnəni tərk edir.) 

Samirə. Vaxsey, bu burda imiş, səsini çıxartmayıb, bayaq-

dan biz danışanları dinləyirmiş... 

Püstə. İndi qaçaraq gedəcək düz rəisin otağına. 

Vüsalə. Qızlar, deyirəm görəsən, niyə bizə qadın rəis gön-

dərmirlər? Əksərən rəisimiz kişi olur? 

Adilə. Qadın olsa nə dəyişəcək ki? Kişini “baz” ediriksə, 

qadını da edəcəyik “lezbiyan”. Lezbiyandansa elə baz 

hörmətlidir.... (Gülüşürlər) 

Bu anda səhnədə Nəzarətçi xanım görünür. 

Nəzarətçi xanım. Kim sizə icazə verib qumar oynayasız, 

hay? Tez eləyin, yığışdırın. 

Adilə. (o biri yoldaşlarına pıçıltı ilə) Gördüz, mən sizə de-

mədim... 

Püstə. Bu dəqiqə yığışdırarıq, darıxma, yığışdırarıq... 

Nəzarətçi xanım. Yığışdırın, hamınız kluba gedin. Kəma-

ləxanım xanım tapşırıb ki, keçirələcək tədbirdə hamının 

iştirakı vacibdir. 

Nəzarətçi xanım məhkumları qarşısına qatıb aparır. 

V pərdə, II şəkil 

Məlahət rəisin otağına gedən dəhlizdə Kəmaləxanımla rastlaşır. 

Kəmaləxanım. Yenə hara gedirsən? Nə istəyirsən bu kişi-

dən? Kabinetini döndərmisən su başına. Düzünü bilmək 

istəyirsən, o, səni yox, məni sevir... İmkan verəcəksən işlə-

sin? Yazıq ərizəsini yazıb sənin əlindən baş götürüb gedə-

cək burdan... 

Məlahət kədərlənsə də acığından ona məhəl qoymadan yoluna 

davam edir. 

Kəmaləxanım. (arxasınca) Həyasız... 

Rəisin otağı. Məlahət həyəcanla otağa daxil olur. Kitab rəfinin 

qarşısında fikirli dayanmış Fuad Raminliyə yaxınlaşır. 

Məlahət. Hamı danışır, eşitdiyim doğrumu? 

Fuad Raminli. Nə eşitmisən? 

Məlahət. Deyirlər işinizi dəyişmək üçün ərizə yazmısız. 

Doğrumu? (Fuad Raminli dinmir.) Demək bizdən gedirsiz, 

mənə görə burdan qaçırsız. Eləmi? Güman ki, sizə olan 

sevgimin sorağı yuxarılara çatıb. Ola bilsin ki, ailənizə də 

çatdırıblar. Siz haqlısınız. Bir məhkum qadından ötrü də-

yərmi ki, xidmətdə nüfuzunu itirəsən, evdə ailənlə soyuq-

laşasan. Bütün bunların hamısının günahkarı mənəm. 

Mən... (kövrəlir, gözləri yaşarır) 

Fuad Raminli. Məlahət, qızım (həyəcanlanır), özünü ələ al, 

bir hövsələn olsun, indi izah edərəm... 

Məlahət. Mən günahkaram, mən... (qarşısında diz üstə çö-

kür) Bağışla məni... Mən daha bu otağa gəlməyəcəyəm, 

heç yerdə adınızı heç vaxt dilimə gətirməyəcəyəm. Hamı-

ya sizi sevmədiyimi deyəcəyəm. Deyəcəyəm ki, yalan idi, 

boş bir söz, zarafat idi... Ancaq bir xahişim var. Siz başqa 

yerə getməyin. Qalın burda. Xahiş edirəm. Heç olmasa 

mən cəzamı çəkib qurtarana qədər. Qalın, nə olar, yalvarı-

ram sizə... (ağlayır) 

Fuad Raminli. (yaxınlaşıb, nəvazişlə qolundan tutub ayağa 

qaldırır) Dur ayağa, belə etmə. Elə deyil, mənim işimi də-

yişməyi nazirlikdən göstəriş veriblər. Bizim işimiz belə-

dir, daimi deyil. Tez-tez  yerimiz dəyişilir, hara vacibdi, 

ora göndərirlər. 

Məlahət. Siz getsəniz mən tək qalacağam, bu kalonda, 

dünyada tək, tənha... Siz getməyin, getsəniz yerinizə bir 

başqasını göndərəcəklər, o da nə ağılda olacaq, Allah bi-

lir. Gələn heç vaxt sizin yerinizi verməyəcək, məhkumlara 

sizin kimi diqqətli, qayğıkeş yanaşmayacaq, sizin səviyyə-

nizdə olmayacaq. Deyin ki, hələ burda görüləsi işlər çox-

du, getməyin... 

Fuad Raminli. Sakitləş, belə olmaz. Sən narahat olma. Sən 

tək qalmayacaqsan. Elə bu gün ananla yoldaşın birlikdə 

görüşünə gələcəklər. Onların da sənə ehtiyacları var. Sən 

gəl xəyalla yox, həyata ayıq gözlə bax. Barış yoldaşınla. 

Unut, yaddan çıxar bu xəyallarını... Mənim qızımın 18 ya-

şı var. Bir az erkən evlənsəydim, bəlkə də səninlə yaşıd 

olardı. Fərqi yoxdur, elə sən də mənim qızımsan... (həyəca-

nından səsi titrəyir) Sənin ömrün hələ irəlidədir, gələcəyin 

var. Yaxınlarda məhkəməyə ərizə yazarsan cəzanı yün-

gülləşdirərlər, evinə qayıdarsan, ana olarsan, uşaq böyü-

dərsən... Hə, o zaman mənim haqlı olduğuma inanacaq-

san... 

Bu anda rəisin telefonuna zəng gəlir. Dəstəyi götürən Fuad Ra-

minli ciddi görkəm alır, əli ilə işarə edir ki, “yuxarıdan” zəng 

vurublar. 

Fuad Raminli. Bəli... Aydındı... Oldu... Elə indi gəlirəm. 

(Dəstəyi yerinə qoyur.) Görürsən ki, çağırırlar, tələb edirlər. 

Gərək gedəm. Sən də get, görüşə hazırlaş. Həyatın acıları-

na, sınaqlarına dözümlü ol. Sən xoşbəxt olmağa layiq-

sən... 

Məlahət göz yaşını silə-silə çarəsiz halda qapıya tərəf gedir. Bir-

neçə addımdan sonra rəisə tərəf dönür. 

Məlahət. (kövrək səslə) Xeyr, mən sizi heç zaman unutma-

yacağam. Mənə həyatı sevdirən bir insan kimi siz mənim 

daim xatirimdə qalacaq, qəlbimdə olacaqsız... Daim qəl-

bimdə... Heyif ki, gedirsiz, qaçırsız... (Boynunu bükərək, üz-

gün səhnədən çıxır) 

Fuad Raminli. (arxasınca) Eh.., zavallım, boynu bükük 

həbsxana bənövşəsi...  Nə etməli, hara getsəm də olanlar-

dan, gerçəklərdən qaçmaq mümkünmü? Həyat.., həyat... 

Səni anlamaq çətindir... Dünyada günahsız insan olmadı-

ğı kimi görəsən, əməllərindəki həqiqətlərdən qaçan, 

vicdanının mühakiməsindən gizlənə bilən adam varmı..? 

Onun da gözləri dolur. Yerinə əyləşib telefonun aramsız zəngi-

nə əhəmiyyət vermədən qəmgin, xəcalətli baxışlarla ani fikrə da-

lır. Sonra nəsə xatırlayaraq stolun üstündəki qovluğunu götü-

rüb müqəssir kimi kimsəyə baxmadan səhnədən çıxır. Ardınca 

əks tərəfdən yeyin addımlarla Kamaləxanım gəlir 

Kamaləxanım. (arxasınca çağırır) Rəis, rəis... heyf, ləçərlər 

gül kimi kişiyə imkan vermədilər işləsin...(özü də çıxır) 

Səslənən lirik musiqinin fonunda pərdə enir. 

Son 

01.2013 

“SANİTARLAR” 

                   (“Qazamat “sanitarları” adlı povestin motivləri 

əsasında pyes) 

           

                   Hadisələr ümumi pejimli, qapalı cəzaçəkmə 

müəssisəsində cərəyan edir. 

 

                                      İştirak edirlər: 

Ayaz – 23 yaşında məhkum 

İkram – 21 yaşında məhkum 

İkramın arvadı – 18 yaşlı qadın 

Nizam – 19 yaşında məhkum 

Roma – 20 yaşında məhkum 

Vüsal (Vüsalə) – 19 yaşında məhkum 

İqrar – 21yaşında məhkum 

Andrey – 30 yaşında 

Qara geyimli məhkum – 26 yaşında 

I nəzarətçi – 24 yaşında 

II nəzarətçi – 28 yaşında 

Görüş nəzarətçisi, gənc yaşlarında daha bir neçə  nəzarət-

çi və məhkumlar. 

I pərdə, I şəkil 

Cəzaçəkmə müəssisəsində məhkumların yatacaq yeri. 

Çarpayılar, onların aralarında cərgə ilə düzülmüş əşya dolabları 

görünür. Məhkumlar yatılı vəziyyətdədirlər. İki nəfər nəzarətçi 

içəri daxil olub otağın mərkəzinə qədər gəlirlər. 

I nəzarətçi. Ehey, “petuxlar”, çaşdım - üzdəniraqlar, du-

run ayağa, oyanmaq vaxtıdır. 

 

II nəzarətçi. Qalxın, cəld olun... (nəzarət yoldaşına irad tu-

tur) Üzdəniraqlar yox, sanitarlar!.. Elə demək olmaz. Rəis 

hamıya tapşırıb ki, bunlara üzdəniraq deyilməsin. Qəlblə-

rinə toxunmamaq üçün sanitar çağırılsın. Belə daha yaxşı-

dır. Həqiqətən də müəssisəmizin bütün sanitariyası bun-

lardan asılıdır. 

 

I nəzarətçi. Yaxşı olsun. Sanitarlar, yatmaq zamanı bitdi. 

Tez eləyin, səhər yeməyinizi yeyib “uborka”ya, silib-sü-

pürməyə başlayın. 

Məhkumlar yataqlarından qalxıb tənbəl-tənbəl əyin-başlarını 

geyinirlər. 

II nəzarətçi. Yəqin ki, hərə ona tapşırılan öz sahəsini yaxşı 

tanıyır. Ayaz sən həmişəki kimi idarənin, Nizam klub və 

kitabxananın, Vüsal sən yeməkxananın, Andrey təcridxa-

nanın, Roma görüş otaqlarının, İqrar növbətçi hissənin 

hər künc-bucağını silib təmizləyirsiz. Səhər yoxlamasına 

qədər hər yer qaydasında, tər-təmiz olmalıdır. Bildiniz? 

Baxın ha, qanmazlıq edən “dubinka” yeyəcək (əlindəki re-

zin dubinkanı havada silkələyir). 

I nəzarətçi qıraq çarpayılardan birində paltarlı uzanmış yuxulu 

məhkuma tərəf gedir. 

I nəzarətçi. Bu niyə durmur? Yoxsa rejim qaydaları buna 

aid deyil? Yatanda paltarını da çıxartmayıb. Elə bil vağ-

zalda yatıb. Yaman da bərk yatıb (əlindəki dubinka ilə onu 

dümsükləyir).  

 

II nəzarətçi. O təzə gələndi, yəqin. Dünən gecə yatabdan 

birbaşa, elə yuxulu-yuxulu gətirib uzadıblar bura. Ey, sa-

nitar, sənnənəm, ayıl, aç gözünü!.. Bədbəxt oğlu “lomka”-

dan ayıla bilmir 

Dubinkanın təsirli toxunuşlarından ayılan məhkum gözlərini 

açıb narahatlıqla onlara baxır.  

I nəzarətçi. Sənin adın nədir? 

 

II nəzarətçi. Hardan bilsin? Gərək ağılı başına gəlsin ki, 

adı yadına düşsün. 

Məhkum : “Adım İkramdır,” – deyərək dikəlib çarpayıda oturur. 

I nəzarətçi. Yaxşı, deməli İkramdı adın. 

 

İkram. (təəccüblə hər tərəfə göz gəzdirir) Mən hardayam? 

Bura haradır? 

 

II nəzarətçi. Bura üzdəniraqların, yəni sanitarların bara-

kı... 

İkram. (tikan batmış kimi dik ayağa qalxır, heyrətindən rəngi 

dəyişir) Nə danışırsız? Mənu bura niyə göndəriblər? Kim 

gətirib məni bura? 

I nəzarətçi. Sən dünən axşam qonşu zondan yatab olun-

musan da, elə deyil? 

İkram. Elədir. 

II nəzarətçi. Zalım oğlu, gətiriləndən yatırsan, güclü çə-

kənsən yəqin. Görünür orada da üzdəniraq olmusan, ona 

görə də səni gətirib sanitarların barakında yatırıblar.  

İkram. Yox, mən üzdəniraq deyiləm. Elə deyil, mən üz-

dəniraq olmamışam. Məni bura səhv gətiriblər. Niyə? Nə-

di mənim günahım? Kim məni bura göndərib? 

I nəzarətçi. Kim göndərib? Rəis, əlbəttə ki, rəis... 

II nəzarətçi. Bölgünü rəis aparır da... 

İkram. Mən burda qala bilmərəm. (Qapıya doğru addımla-

yır.) Belə düzgün deyil. Bu haqsızlıqdı. Mən necə var rəisi 

görməliyəm. Aparın məni rəisin yanına, görüm nə səbəbə 

məni bura göndərib, nədi təqsirim? Kabinetinin yerini 

göstərin, elə indi özüm gedərəm... 

I nəzarətçi. İndi yox, səhər yoxlamasından sonra. 

II nəzarətçi. Rəis hələ işə gəlməyib. Kabinetini göstərə bi-

lərik. Gedək bizimlə. 

Onlar barakı tərk edirlər. Digər məhkumlar da təmizlik ləvazi-

matlarını götürüb iş dalınca barakdan çıxırlar. 

II şəkil 

Roma ilə Nizam böyük bir dəhlizi silib-süpürməklə məşğuldur-

lar. 

Roma. Gözümə birtəhər dəyirsən. Nə olub? Sən deyəsən, 

bayaq heç çay da içmədin... 

Nizam. Nə içim, çay vardı? Neçə gündü dəmləməyə çay 

qurtarıb, qənd yox, siqaret yox. Ondan-bundan istəmək-

dən, dilənməkdən də bezmişik. Bütün günü eşşək kimi iş-

lədirlər abadlıq adı ilə. Çöldən hər tərəfi ağartırlar, rəng-

lədirlər, gül-çiçək əkdirirlər, içəridə isə özbaşınalıq, qa-

nunsuzluqdur, hər işi pul həll edir. Nə abadlıqları qurta-

rır, nə bərbadlıqları. Amma nəsə istəyəndə ya tula payı 

verirlər, ya da başlayırlar ötür-ötürə. O bunun üstünə 

göndərir, bu onun üstünə göndərir. Təsərrüfat işçisi kimi 

adımıza maaş yazırlar da, elə deyil? Bəs niyə o maaşın 

üzünü heç vaxt görmürük? Heç olmasa yarısını versinlər, 

gedək biz də adam kimi lavkadan özümüzə lazım olanı 

alaq da... Yoxsa öz haqqımızı minnətlə elə verirlər ki, adi 

dolanacağımıza da çatmır.  

Roma. Rəisə çatdırmaq lazımdır, bilsin vəziyyətimizi, 

korluq çəkdiyimizi. Rəisimiz yaxşı rəisdir, ətrafı pisdir. 

Yəqin elə bilir vaxtlı-vaxtında nə lazımdı verirlər, soru-

şanda ona belə deyirlər. Bilsə bu cür olmaz. 

Nizam. Ağılsız olma. Necə ola bilər, rəis yaxşı olsun, ətra-

fı pis? Bütün bu işlərin əsas səbəbkarı elə özüdür. Guya 

bilmir ki, bizə maaş vermirlər? Bizim maaşları yeyən, əsa-

bələri ilə bölüşən məgər rəis deyilmi? Acgöz, yüz yerdən 

gələn gəliri, rüşvəti azmış, bizim pulumuzu da yeyir... 

Roma. Yəqin vəzifəsində duruş gətirməsi üçün yığdıqla-

rından yuxarılara da paylayır, yoxsa o qədər pulu tək ye-

yə bilməz. Yadıma gəlir, məni bura gətirəndə ciblərimi 

axtarıb bir neçə manat tapmışdılar. Manatları qaytarmadı-

lar. Mən onda nəzarətçiyə dedim ki, bizimlə əl ilə görüş-

mürsüz, özünüzə aşağılıq gətirər hesab edirsiz. Amma 

əlimiz dəyən pulu götürürsüz. Hırıldayıb dedi “pul ki, 

“petux” sayılmır, siz ayrı, pul ayrı”. Hə, bunlar belədirlər. 

Nizam. Bədbəxtliyimiz həm də ondadır ki, görüşə gələni-

miz də yoxdur. İldə bir-iki dəfə bayramdan-bayrama gə-

lirdilər, daha mənim yanıma onu da gəlməyəcəklər. 

Roma. Niyə? 

Nizam. Bilirsən nə olub? Ötən ay zona gətirilən məhkum-

lardan biri yerlim çıxdı. Çox çalışdım ki, məni tanımasın. 

Bilirdim ki, tanısa, ağzını Allah yolunda qoyub hamıya 

sanitar olduğumu danışacaq. Qorxduğum oldu, əclaf mə-

ni tanıdı. Qardaşı görüşə gələndə mənim haqqımda ona 

danışıb. O vicdansız da gedib ata-anamı “muştuluqlayıb” 

ki, oğlunuz sanitardı. Gizlətmişdim, evdə bilmirdilər mə-

nim homoseksual olmağımı, üzdəniraq sayılmağımı. Bi-

lən kimi kənddə sanitarlığıma görə utandıqları üçün mən-

dən imtina ediblər. Xəbər göndəriblər ki, bizim onun ad-

da oğlumuz yoxdur, daha yanına da gəlməyəcəyik (gözlə-

ri dolur, ağlamağını güclə saxlayır). İndi hamı, bütün kənd 

bilir ki, Nizam passiv homoseksualdı, türmədə sanitar iş-

ləyir. Mən daha yaşamaq istəmirəm. Bundan sonra o in-

sanlarla necə üzbəüz gələcəyəm, rastlaşacağam, necə ya-

şayacağam? Məni daim alçaldıb ələ salacaqlar. Belə yaşa-

maq olmaz. Özümü öldürəcəyəm... 

Roma. Gic-gic danışma, necə özümü öldürəcəyəm, bilir-

sən nə danışdığını?.. Dünyada sən nə birinci homoseksu-

alsan, nə də axırıncı. Kim nə deyir, desin. Hamısı boş söz-

lərdir. Allah qoysa, “srok”umuz qurtarsın, çıxıb gedərik 

xaricə, görməzsən onların sifətlərini də. Əsas odur ki, 

özünə iş qurasan, pul qazanasan. Pulun olandan sonra 

hamı sənə hörmət edəcək , homoseksuallığını da adi bir 

hal sayacaqlar. Dünyada bilirsən nə qədər məşhur sənət 

ulduzları var ki homoseksualdı, hələ vəzifələrdə olanlar 

da var, deputat, nazir olanı da... Sənin ağlınla onda gərək 

onlar yaşamayaydılar. Əksinə, ən hörmətli, uğurlu adam-

lardı. Pulun gücünə görə bir kimsə də o barədə danışmaq 

istəmir. Elə bu zonda məgər homoseksual biz on beş nəfə-

rik? Burjuyların, mujiklərin arasında yoxdu? Var! Burjuy-

lardan pul qoparırlar, yalançı mujiklərdən də gizli agent 

kimi istifadə edirlər. Bizi isə kasıbıq deyə adımızı sanitar 

qoyub zir-zibillərini təmizlədirlər. Vallahi, rəis görsə ki, 

pulun var, elə bu gün barakdan çıxarıb sənə ayrıca otaq 

verər. Ağıllı ol, bir də özümü öldürəcəyəm-filan danış-

ma... 

Nəzarətçilər içəri daxil olurlar 

I nəzarətçi. Ə, nə küllənirsiz, ə, burda? Mırt vurmağa yer 

tapmısız? Bir az diribaş olun, dalınız dubinka istəyir de-

yəsən. Tez qurtarın, təmizlənməli başqa yerlər də var. 

Nizam. Qurtarmışıq buranı. 

II nəzarətçi. Onda “silahlarınızı” götürün, getdiz qonşu 

korpusdakı koridorun döşəməsini yumağa. 

Məhkumlar təmizlik ləvazimatlarını götürüb nəzarətçi ilə bir-

likdə çıxırlar. 

III şəkil 

Məhkumların barakı. Otaqda məhkumlardan Ayaz, Andrey, 

Vüsal, İqrar kətildə əyləşib söhbət edirlər. Bu arada İkram çox 

üzgün, pərt halda içəri girir. 

İqrar. Nətəhər oldu? Qayıtdın? 

Ayaz. Rəislə danışa bildinmi? 

İkram. Hə, danışdım. Bu necə adamlıqdan kənar insan-

mış... (Ayaz qəhqəhə ilə gülür.) Deyir səni başqası ilə səhv 

salmışam. Ona görə o baraka göndərmişəm. Deyirəm 

səhv salmısız, deyin ki, bu adam oralıq deyil, getsin başqa 

dəstəyə, ya bir müddət qalsın karantində. Deyir yox, səhv 

də olsa sən bir gecə o barakda yatandan sonra səni başqa 

baraka göndərə bilmərəm. Heç kim razı olmaz sən onun 

barakında yaşayasan. Olsa-olsa sənə qapının ağzında yer 

verərlər. Sən artıq korlanmış hesab olunursan, təmiz oğ-

lan deyilsən.  

Ayaz. İndi bəs necə olacaq? Axır sözü nə oldu? 

İkram. Heç nə, deyir gəl sən sanitarlara briqadirlik elə, iş-

lət onları, özün də bəy kimi yaşa. Sanitarların böyüyü də 

olsan da biz səni homoseksual hesab etməyəcəyik.  

Ayaz. Demək istəyir ki, səni nə “petux” saymayacayıq, nə 

də təmiz oğlan. Razılaşdın?  

İkram. Susdum, çıxdım kabinetindən... Bilirsən, mən başa 

düşdüm ki, o, necə var bu barakda qalmağımı istəyir. Çox 

güman ki, məni bura yatab edəndə bilərəkdən nəşələndi-

riblər ki, ağlım özümdə olmasın. Bu sifarişdir, o biri zon-

dakı avtoritet düşmənlərimin sifarişi. Bu yaramaz da haq-

qını alıb, sifarişi yerinə yetirir (bir neçə saniyəlik pauza edir, 

məhkmlar heyrətlə onu dinləyirlər). Düzünü deyim qarşımı 

kəsən “srok”umun az qalmasıdır. Bununla razılaşmasam 

məni karsa salıb, sonra da cəzamı artıracaq. Çöldə kimsə-

siz qalan ailəm, bir baxımsız körpəm var. Buradan tez çıx-

maq, cəzamı uzatmamaq, azad olmaq istəyirəm. Ona görə 

susdum... 

Ayaz. Eh, qardaş, Allah pis adamlara lənət eləsin. Məni 

də istəməyərəkdən bura atıblar. Bax bu üzdəniraqlar kas-

tasını, təbəqəsini bilirsən kim yaradıb? Cinayətkar oğru 

aləmi! Bəs oğru aləmini kim yaradıb? Paqonlular. Cina-

yətkarları öz içlərindən olan adamların əli ilə idarə etmək 

üçün. Oğru aləmi yox, daha doğrusu bandit yığnaığı... 

İnandırım sizi, əgər paqon rüşvət almasa, özü qanunlara 

əməl etsə lotulara heç ehtiyac qalmaz. Mən bunları bilən 

gündən, əmin olandan sonra oğru aləmini tanımaq istə-

mədim. Cəzamı sərbəstcəsinə çəkmək istədim. Bir dəfə isə 

pul gücünə lotu adı alanlardan biri ilə böyük mübahisəm 

baş verdi. Qaçmadım qabağından, iş o yerə çatdı ki, əlbə-

yaxa olduq. Gücümün çatmayacağını görəndə kəllə atıb 

çənəsini qırdım. Mən də homoseksual deyiləm. Cəzalan-

dırmaq üçün məni zorlayıb üzdəniraqların içərisinə atdı-

lar. Yerim dəyişilib bu zona gələndən bəri mən də oğru 

aləminin acığına heç yeri yox, könüllü olaraq yalnız pa-

qonluların kabinetlərini, ayaqyolusunu silib təmizləyirəm. 

Oğrular özlərini elə aparırlar ki, guya haqq, düzgünlük 

tərəfdarıdırlar, paqonla yola getmirlər. Yalandır, gizlində 

hər işdə onlarla məsləhətləşirlər. Mən isə gizlətmədən, 

açıq-aşkar paqonlulara qulluq edirəm.  

İkram. Belə çıxır ki, rəisin oğru aləmi ilə sıx münasibəti 

var...  

Ayaz. Əlbəttə var. Rəisin çalışdığı odu ki, necə var kreslo-

sunu qorusun, vəzifəsinə təhlükə yaradan hadisə baş ver-

məsin, ona ayrılan bu qazanc “obyektini” idarə etsin, bir 

də kimdən, hardan olsa da pul gəlsin, vəssalam. Qalan 

hər şeyi o görüntü üçün edir. Guya hər işi qanunla həyata 

keçirir, məqsədi məhkumlara yüksək yaşayış şəraiti ya-

ratmaqdır və heç bir zonda belə sakitlik, əmin-amanlıq 

yoxdur. Bax, bu Andreyi görürsən? Homoseksualdır, həm 

də rəisin qara planlarının yardımçısıdır. O da başını belə 

saxlayır, fəaliyyətinə görə rəisdən “qrev”ini - ərzaq yardı-

mını alır. Demək sifariş olanda Andreyi təzə gələn məh-

kumun qaldığı yerə salır. Üstündən bir gün keçəndən 

sonra zona car çəkdirir ki, filankəs Andreylə oturub-du-

rub, nə bilim yatıb, o da olub üzdəniraq. Ya da ki, zonda-

kı məhkumlardan kimi hörmətdən salmaq istəyirsə An-

dreyə tapşırır ki, mən həyətdə filankəsi yanıma çağıraca-

ğam, sən də o zaman xəlvətdən gəl, onu qucaqla, öp. An-

drey də elə edir. Rəis başlayır həmin məhkumla məzələn-

məyə, “xeyir ola, Andrey səni gəlib qucaqlayıb öpür, de-

yəsən sən də üzdəniraqlaşmısan”... 

Andrey. Kimsəsiz adamam, gəlib-gedənim yoxdu, rəis 

deyəndən sonra mən neyləyə bilərəm? Salsın karsa, çırp-

dırıb tapdalatdırsan? Məcburam icra edəm. 

Ayaz. Qələt etmə, qorxudan çox, “qrev”ə görə edirsən. 

İkram. Doğrudan bu adam nə qədər vicdansızmış...  

Bu anlarda Roma içəri hövlənak daxil olur, həyəcanından səsi 

titrəyir. 

Roma. Nizam asdı özünü!.. 

Bu xəbərdən hamı sarsılır 

Ayaz. Necə oldu bu?  Hardan asdı? 

İqrar. Niyə asdı? Öldümü? 

Vüsal. Bir özünə gəl, danış. Hardadır? Kömək lazımdırsa 

gedək kömək edək. 

Roma halsızlıqdan dayana bilməyib sıra ilə düzülmüş kətillər-

dən birinə əyləşir. 

Roma. Mənə demişdi özünü öldürmək istədiyini. Demiş-

dim ağılsızlıq etmə. Yoxlama vaxtı yataqxanada adam ol-

mayanda üçüncü mərtəbənin pilləkanlarının sürahisin-

dən özünü asıb. Yaxşı ki, nəzarətçilərdən biri təsadüfən 

görüb tez boynuna doladığı mələfəni açıb... 

Ayaz. İndi haradadır? 

Roma. Apardılar sançasta. Nəfəsi qalsa da ölü kimidir. 

Sançastın həkimi təcili yardım çağırıb məhkumların xəs-

təxanasına yatab etmək üçün. Rəis həkimə deyib ki, gön-

dərin xəstəxanaya ölsə də qoy gedib orda ölsün, burada 

ölməsin. 

İkram. Məhkum üçün narahat olmaqdansa öz xeyrini dü-

şünür. Burada ölsə ziyanı dəyər.  

Vüsal. Axmaq adam, özünü öldürməklə nə əldə edəcək-

miş...  

Roma. (ayağa durub isterik səslə çığırır) Yox, bəlkə də düzü-

nü, o, edir. Belə mənfur həyatda yaşamaqdansa yaşama-

maq, ölmək yaxşıdır. Nizamdan sonra mən niyə yaşa-

yım?.. 

Dolablardan birinə tərəf gedib nəsə axtarır.  

Vüsal. Nə axtarırsan? 

Roma. Burada qırıq lezva vardı, hanı bəs? 

Vüsal. Neynirsən? 

Roma. Tapım deyəcəyəm. Aha, tapdım, doğrayacağam 

özümü. 

Vüsal. Başdanxarablıq eləmə! 

İqrar. Özünü göstərmək istəyir, yəni sevir... 

Roma. Kəsəcəyəm damarımı, qoy qanım axsın, ölüm. 

Vüsal. Qanınla buraları murdarlama. Duxlu cayılsan, get 

qanını rəisin otağında tök. 

Roma. Vüsalə, yaxşı da, mane olma mənə... 

Roma lezva qırığı ilə damarını kəsməyə ürəyi gəlməsə də barma-

ğından ovcunadək uzun şram çəkir, əli al qana boyanır. 

Vüsal. Gördün, neylədin.. 

Ayaz. Ə, sən dəlisən, neynədiyini bilirsən? Vüsalə, tez bir 

təmiz əski tap bunun qanını saxlayaq. Zırrama, bununla 

haran artacaq? 

İkram. Roma, özünü on beş yaşlı uşaq kimi aparırsan. 

İqrar. Nizam bilsə ki, sən ona görə canına qəsd edirsən, 

ölməyi təxirə salar. 

Əski tapıb Romanın əlini sarıyırlar. 

Ayaz. İkram, gəl bunu aparaq sançasta, əlini təmiz tənzif-

lə sarısınlar, daxili rejim qaydalarını pozduğuna görə yə-

qin ki, axşam da beş sutkalıq salarlar karsa, ağıllanar... 

Ayazla İkram Romanı aparırlar. 

Andrey. (arxalarınca) Sevginin gücünü gördünüz? Sevgili-

si özünü asdığı üçün əlini doğradı. Amma bəxtəvərin beş 

gün sil-süpürdən, döşəmə yumaqdan canı qurtaracaq, 

yaxşı dincələcək. 

II pərdə 

Görüş otağı. İkramın arvadı dar və uzun stolun arxasında 

əyləşib onu gözləyir. I nəzarətçi otağın mərkəzə sarı bir neçə 

addım atıb dayanır, ətrafa diqqətlə baxandan sonra kimisə 

çağırırmış kimi geri dönür. 

Görüş nəzarətçisi. Necə oldu, İkramı çağırmadınız? Gəl-

sin də, görüşünə gələn var.  

İkram bu an işəri daxil olur, ona tərəf gəlir. 

İkram. Gəldim, gəldim. Qapıda “rejimniklər” ləngitdilər 

məni bir az, “şirinlik” umurlar. 

Görüş nəzarətçisi çıxır. İkram arvadı ilə qarşı-qarşıya qoyulan 

oturacağa əyləşir. Arvadının onu görməkdən sevinmədiyi hiss 

olunur. 

İkram. Salam. Sənə xəbər göndərmişdim, axı, hələ gəlmə. 

Niyə gəlmisən? Nə olub, xeyirdimi? Yoxsa uşağa nəsə 

olub? Uşaq yaxşıdımı? 

İkramın arvadı. Uşaqdı da... Yaxşıdı. 

İkram. Nə əcəb özünlə gətirməmisən? 

İkramın arvadı. Vermişəm anama, o, saxlayır.  

İkram. Özün, vəziyyətin yaxşıdımı? 

İkramın arvadı. Belə də, pis deyil (ani pauza verir). Bilirsən 

niyə gəlmişəm? Sözün qısası, mən ayrılmaq, boşanmaq is-

təyirəm səndən... 

İkram. (eşitdiyindən həyəcanlanıb səsini qaldırır) Məndən? 

Niyə?.. 

İkramın arvadı. Sənə rast gəldiyim gündən bir xoş gün 

görmədim. Həmişə əzab-əziyyət içində oldum. Atan-anan 

məni qaçırdığına görə gəlin kimi qəbul etmədilər. Özün 

də ümidlərimi puç etdin. Təzəcə ailə qurub xoş həyat ya-

şamağa başlamışdıq tutuldun. Qaldım tək-tənha, yiyəsiz. 

İndi də Allah bilir nə vaxt azad olacaqsan, evə qayıdıb 

mənə arxa olacaqsan. Gözləməkdən yoruldum. Çətindir 

tək yaşamaq, üstəlik körpə saxlamaq. Heç yerdən kömə-

yim yoxdur. Nə özümünkülərdən, nə də sizinkilərdən 

mənə bir insan kömək əlini uzatmır. 

İkram. Bir müddət də döz, cəzamın sonuna az qalıb. 

İkramın arvadı. Yox, daha dözümüm qalmayıb. 

İkram. Fikrin qətidir? 

İkramın arvadı. Hə, məhkəməyə boşanmaq üçün ərizə 

yazmışam. 

İkram. Deyəsən özünə yaşayacaq adam tapmısan... 

İkramın arvadı. Hə, tapmışam. 

İkram. Soruşmaq ayıb olmasın, kimdir? 

İkramın arvadı. (İkramın belə tez təslim olmasına xoşlandı-

ğından çox düşünməyib cavabı pıçıltı ilə deyir) Məmməd. 

İkram. Hansı Məmməd? 

İkramın arvadı. Sənin məktublarını mənə gətirən Məm-

məd. 

İkramı elə bil cərəyan vurur, ayağa durur, ani pauzadan sonra 

yenə oturub diqqətlə arvadını süzür. 

İkram. Sevirsən onu? 

İkramın arvadı. Sənin üçün fərqi var? Tutaq ki, sevirəm. 

İkram. Daha onda nəyi gözləyirik? Gedim çağırım onu. 

Elə buradaca kəbininizi kəsdirək qurtarıb getsin. Gözlə, 

beş-on dəqiqəyə onu tapıb birgə qayıdıram. Səbrli ol, gəli-

rəm.  

İkram yerindən qalxıb tələsik addımlarla otaqdan çıxır. 

 İkramın arvadı. (İkramın arxasınca çağırır) Getmə, hara 

gedirsən?  

Səhnə dəyişir. Sanitarların barakı görünür. İkram təngənəfəs 

içəri girir. İçəridə təkcə kətildə oturub xəyala dalan Ayaz var. 

Ayaz. Nə olub sənə, rəngin qaçıb? Otur görüm, özünə gəl. 

İkram kətillərdən birinə əyləşir. Bərk qanının qaraldığı hiss olu-

nur. 

İkram. O nəzarətçi Məmməd var ha, işdədi, yoxsa çıxıb 

növbədən? 



 

 

56 

Ayaz. O gərək ki, dünən gecə növbədə idi, bu gün dincə-

lən günüdür. 

İkram. Növbətçi hissədən soruşdum, onlar da elə cavab 

verdilər.  

Ayaz. Nə olub axı, nə baş verib, bir məni başa sal. Sən in-

dilərdə görüşdə olmalısan, bura niyə gəlmisən? 

İkram. Məmmədin belə şərəfsiz olduğunu bilməmişəm. 

Bizim qəsəbədə yaşadığı üçün onunla arvadıma bir neçə 

dəfə məktub göndərmişdim. Hər dəfə də hörmətini etmi-

şəm. O isə bu get-gəldən istifadə edib arvadımı ələ alıb. 

Arvad indi gəlib ki, səndən boşanıram. Soruşdum ki, 

məndən boşanıb kimə gedirsən, deyir Məmmədə... 

Ayaz. (heyrətlənir) Nə danışırsan? Ay oğraş... eybi yox, sa-

bah işə gəlsin, şalvarını çıxararıq. 

İkram. İnan Allaha, indi burda olsaydı sifətinə ömründə 

silinməyən bir şram açardım (cibində gizlədiyi bıçağa işarə 

edir). Yox, mən sabahadək hirsimdən partlayıb ölərəm. 

Məmməd olmasın, bu qancığı cəzalandıraram (hirslə ayağa 

durub gedir). 

Ayaz. (ardınca qışqırır) İkram, etmə! Səbrsiz olma, sabahı 

gözləyək onun “payını” lazımınca verərik, eşidirsən? 

İkram onun qışqırığına əhəmiyyət vermədən otaqdan çıxır. Səh-

nə dəyişir. Yenidən görüş otağı görünür. İkramın arvadı nara-

hatlıqla deyinir. 

İkramın arvadı. Bu hara getdi? Başıboş “gəlirəm” deyib, 

sözümü yarımçıq qoyub getdi. Mən hələ bütün günü bu-

rada oturub bunu gözləyəcəyəm? 

İkram kefsiz, əzgin halda gəlib öz stulunda əyləşir. 

İkram. Heyf ki, tapmadım Məmmədi, “smen”dən çıxıb. 

Yoxsa məsələni birdəfəlik həll edib xeyir-dua verərdik. 

İkramın arvadı. Qoymadın sözümü deyəm, tamamlayam. 

Mən bilirəm ki, Məmməd işdə deyil. Onun olub-olmama-

sının bir əhəmiyyəti yoxdur. Sən kimliyi ilə maraqlandın, 

mən də ona görə adını çəkdim. Çəkməyə də bilərdim. 

Gəlməkdə əsas məqsədim odur ki, biləsən, məhkəmədən 

sənə göndəriləcək boşanma ərizəsinin surətini görəndə tə-

əccüblənməyəsən. 

İkramın arvadı yerindən durub getməyə hazırlaşır. 

İkramın arvadı. Hə, bir də, onu da deyim ki, bax, Məm-

mədə heç bir kəlmə söz-filan deməyəsən. Onun heç nədə 

günahı yoxdu. Hər şey mənlikdir. 

İkram onun son sözlərindən sonra qəzəbindən əsərək ayağa 

qalxdı. Cibindən gizlədiyi bıçağı çıxarıb arvadının döşünə dirə-

yib yaralayır. 

İkram. Məmmədin də, sənin də nəslini, var-yoxunu.... 

qancıq! 

İkramın arvadı. (bıçağın ağrısından haray çəkir) Qoymayın 

öldürdü məni, kömək edin!..  

Haraya gələn nəzarətçilər tez qadını İkramın əlindən alırlar. Bi-

ri yaralı qadını, digəri İkramın qolunu qandallayıb aparırlar.                                                                 

III pərdə 

Səhnədə hündür damı olan tikili görsənir. Tikilinin damında isə 

bir nəfər Qara geyimli məhkum özünü aşağıya atacaq vəziyyət-

də durub. Binanın qarşısındakı həyəti Andreylə Vüsal süpürüb 

zibillərini təmizləyirlər. Digər beş-altı məhkum söhbət edə-edə 

gəzişirlər. 

Qara geyimli məhkum. Ay camaat, eşidirsiz, mən nə üz-

dəniraq, nə də sanitar deyiləm. Məni bu zonaya gətirən 

kimi təcridxanaya saldılar. Dedilər əmr belədir, sən daxili 

rejim qaydalarını pozmusan, beş sutka karsda qalmalısan. 

Rəis özü göstəriş verəndən sonra kimə şikayət edə bilər-

dim. Dedilər etiraz edərsən, üstündə narkotika tutarıq, so-

yuq silah, valyuta tutarıq, xuliqan adı ilə birini üzünə 

durdurub, təzədən cinayət işi açaraq cəzanı artırarıq. Ki-

mə sübut edəcəksən ki, böhtandır, yalandır. Sonra gecələ-

rin birində kamerama bir dustaq gətirdilər. Bu da bir ge-

cəlik burada qalacaq dedilər. Səhəri gəlib onu kameram-

dan çıxartdılar. Çıxanda bilmişəm ki, o üzdəniraq imiş, 

sanitar imiş. İndi üstümə ad qoyub şərləyirlər ki, guya ge-

cə mən onunla yatmışam, cinsi əlaqədə olmuşam, bəs sən 

də üzdəniraqsan (ani pauza verir). Ay camaat, eşidin, bilin, 

bu şərdi, böhtandı, yalandı. Mən bilməmişəm ki, o, homo-

seksualdı, üzdəniraqdı. Bir məhkum yoldaş saymışam, 

oturmuşuq səhərə kimi söhbət etmişik, başqa aramızda 

heç nə olmayıb. Onu öyrədiblər, yalandan deyir ki, mən 

onunla yatmışam. Vallah, billah elə iş olmayıb... 

Vüsal. Andrey, yenə bu söhbəti sən yaratmısan? 

Andrey. (mızıldanır) Mən neynim, mənə niyə deyirsən? 

İki nəzarətçi də gəlir.  

I nəzarətçi. Yenə xeyir ola topalaşmısız bir yerə? Kim ica-

zə verib sizə? İcazəniz var? Toplaşmaq üçün icazə almaq 

lazımdır. İcazəsiz olmaz. Başqa məhkumların istirahətini, 

asayişini pozursuz. Yavaş-yavaş dağılışın, durmayın bur-

da... 

II nəzarətçi. (damdakı Qara geyimli məhkumu görüb I nəza-

rətçiyə deyir) Ə, bu nə vaxt çıxdı dama xəbərimiz də olma-

dı... 

I nəzarətçinin sözlərinə əhəmiyyət verilmir. Onlar da dayanıb 

Qara geyimli məhkumu dinləyirlər. 

Qara geyimli məhkum. Eşidirsiz, mən homoseksual deyi-

ləm, mən üzdəniraq deyiləm. Mən sanitar olmayacağam. 

Mən bu adla cəza çəkə bilmərəm, yaşaya bilmərəm. Ona 

görə də mən xahiş edirəm, tələb edirəm, bu adı mənə ya-

pışdırmasınlar, deməsinlər, üstümdən götürsünlər. Mə-

nim günahsız olduğumu, öz elədiklərini etiraf etsinlər. 

Yoxsa, mən buradan özümü aşağı atıb öldürəcəyəm... 

I nəzarətçi. Gəl düş aşağı, ağıllı ol, bizi də iş-gücümüzdən 

ayrı salma. Orda nitq söyləməklə heç nə əldə edən deyil-

sən. Düş gəl, gedək şöbəyə, rəisin yanına, danışaq, söh-

bətləşək, yoluna qoyaq problemini.  

II nəzarətçi. Elə bilirsən ki, dama çıxmaqla istəyinə çata-

caqsan? 

Qara geyimli məhkum. Guya rəis bilmir? Elə bu işləri 

düzüb-qoşan rəis deyilmi? Mən istəyirəm ki, rəis özü gəl-

sin, hamının da qarşısında desin ki, bu məhkum üzdən-

iraq deyil. 

I nəzarətçi. Sən bunun iştahasına bax, rəis gəlsin... Daha 

kimi istəyirsən? 

II nəzarətçi. Rəis gəlsə sənin özünü atmağın lazım gəlmi-

yəcək. O özü çıxıb səni oradan aşağı tullayacaq. 

Qara geyimli məhkum. Siz inanmırsız özümü öldürəcə-

yimə? Mən yenə deyirəm, mən üzdəniraq deyiləm, mən 

bu adla yaşamayacağam. Əgər bu ad, bu ləkə üstümdən 

götürülməsə, özümü buradan atıb öldürəcəyəm. 

I nəzarətçi. (o biri nəzarətçiyə deyir) Sözdü də deyir. 

Qışqırıb-qışqırıb axırda yorulub özü düşəcək, gəl gedək. 

II nəzarətçi. Uzağı acıyana qədərdi danışmağı, sonra ora-

da durmağa heç halı olmayacaq. Çox güman təxribatçıdır, 

onu kənardan kimlərsə qızışdırıb təşkil ediblər.   

Qara geyimli məhkum. Demək inanmırsız, hesab edirsiz 

ki, yalandan deyirəm, tamaşa göstərirəm. Yaxşı, indi gö-

rərsiz özümü öldürməyi. 

O, asta addımlarla divarın kənarına gəlir. Həyətdəkilər maraqla 

nə baş verdiyini gözləyirlər.  

I nəzarətçi. Ay kişi, yenə deyirəm, ağlın olsun, inad et-

mə... 

II nəzarətçi. Bizə lazım deyil sənin özünü öldürməyin. 

Qara geyimli məhkum. Özümü öldürməməyimi istəyir-

sizsə, tələbimi yerinə yetirin. Yetirmirsizsə, mən sizə xə-

bərdarlığımı etdim, sözümü dedim. İndi baxın, ölsəm gü-

nahkar sizsiz. 

Həyətdəkilər dəhşətdən sarsılıb nə edəcəklərini bilmirlər. Qara 

geyimli məhkum hündürlükdən yerə atılır. Divarın yaxınlığın-

dakı məftillər onun düşmə sürətini azaldır, yerə bərk çırpılması-

nın qarşısını alır və sonda torpağa düşüb arxası üstə sərili qalır. 

I nəzarətçi. Ə, doğrudan atdı özünü... 

II nəzarətçi. Görək öldü, ya qaldı? 

Hamı yerə uzanmış Qara geyimli məhkumun başına yığışır. 

Nəzarətçilər onun ölüb ya ölməməsini yoxlayırlar. Hamı həyə-

can içindədir. 

I nəzarətçi. Şükür Allaha, ölməyib, nəfəsi gəlir. Su gətirin, 

sifətinə, alnına vurun özünə gəlsin. 

Su gətirib nəzarətçinin dediyi kimi edirlər. Qara geyimli məh-

kumun halının özünə qayıtdığını görən II nəzarətçi ətrafındakı 

məhkumlara göstərişlər verir. 

II nəzarətçi. Bərk əzilsə də, ciddi bir şey yoxdur. Kömək 

edin. Kömək edin dursun. Bəxti gətirib ki, yumşaq torpa-

ğın üstünə düşüb.  

Məhkumlar Qara geyimli məhkumu ayağa durmaq üçün kö-

məklik etmək istərkən, o, qıçlarını tərpədə bilməyib ağrıdan nalə 

çəkir. 

Qara geyimli məhkum. Ay Allah, öldüm dəyməyin mənə, 

qoyun uzanım, dura bilmirəm. Siz Allah, yalvarıram, to-

xunmayın, qıçlarım elə bil yoxdu, tərpədə bilmərəm... 

Nəzarətçilər onun qışqırtısına əhəmiyyət verməyib qıçlarını əl 

ilə yoxlayıb tərpətməyə cəhd edirlər. 

I nəzarətçi. Odun kimi ağırlaşıb, deyəsən qıçları sınıb. Xə-

rək gətirin, tez sançasta aparmaq lazımdır.  

II nəzarətçi. Yəqin ki, elədir. Yoxsa ayağına toxunanda 

belə nalə çəkməzdi 

Qara geyimli məhkum ağrıdan zarıntılı qışqırır... Ətrafındakı 

məhkumlar onu sakitləşdirməyə çalışırlar. O, birdən aralıda da-

yanıb gördüklərindən mütəəssir olan Andreyi görür. 

Qara geyimli məhkum. Andrey, yaxın gəl. Allaha inanır-

san, sən?  

Andrey. Əlbəttə, inanıram. 

Qara geyimli məhkum. Onda Allaha and iç ki, aramızda 

heç nə olmayıb. And iç Allaha! Allah ki, hər şeyi görür. 

Qara geyimli məhkumun halına acıyıb kədərlənən Andrey nəsə 

deməyə tərəddüd edir. 

Qara geyimli məhkum. Andrey, o uca Allahın xatirinə 

düzünü de. Düzünü de, hamı bilsin həqiqəti, mənim gü-

nahsızlığımı... 

Qara geyimli məhkumun yalvarış dolu səsindən təsirlənən 

Andrey daha dözmür. 

Andrey. And olsun o uca Allaha ki, bizim aramızda heç 

nə olmayıb... 

Qara geyimli məhkum eşitdiyi bu sözlərdən sonra ağrısı nəfəsi-

ni kəssə də sevincindən ağlamağa başlayır. 

Qara geyimli məhkum. Siz də eşitdiz? Mən üzdəniraq 

deyiləm! Mən sanitar deyiləm! Eşitdinizmi? Şükür sənə, 

ay Allah, şükür...  

İki məhkum xərəklə gəlir. Həm ağrıdan naləyən, həm də sevin-

cindən ağlayan Qara geyimli məhkumu köməkləşərək xərəyə 

uzadıb sancasta aparırlar. 

   IV pərdə, I şəkil 

Sanitarların barakı. Axşam yoxlamasından sonra hamı bir yerə 

yığışıb dərdləşirlər. Ayaz, İqrar, Andrey, Vüsal və daha başqa 

yeddi sanitar. 

Ayaz. Cənablar! (hamı gülüşür, özü də gülümsəyir) Niyə gü-

lürsüz? Bizdən cənab olmaz? Onu hələ bilmək olmaz. Hə, 

vəziyyətimiz günü-gündən hər dəfə rəisimiz deyən fason-

da yaxşılaşmır, “analoqsuz inkişaf” etmir əksinə pisləşir. 

Düzmü deyirəm? 

Bütün məhkumlar: “Doğrudur. Elədir”, - deyərək təsdiqləyirlər. 

Andrey. Pisdən də pisdir.Bax, bir azdan “ujin”ə gedəcə-

yik. Kimsə doyur o yeməklərdən? Qara yavan çörəyi nə 

qədər yemək olar? Bir ovuc quru çayımız qalıb, beş-on 

dişləm qənd, iki paçka da siqaretimiz. Pulumuz da yox-

dur.  

Vüsal. Həm də işimiz çoxalıb. Gedənlərin işlərini də biz 

görürük. 

Ayaz. Düzdür. Nizamla Roma “mühacirətə” getdilər – 

başqa zona köçürüldülər. Briqadirimiz İkramın da işi artı-

rılıb əsas qapalı türməyə göndərdilər. Rəis deyib gedənlə-

rin əvəzinə yaxınlarda başqa yerlərdən yenilərini yatab 

edəcəklər.  

İqrar. Korluq çəkməyimizdən bəyəm rəisin heç xəbəri 

yoxdur? Axı, o, bəzən deyir, mən hər şeyi bilirəm... 

Ayaz. Əlbəttə ki xəbəri var. Onun zonda olan hər şeydən 

xəbəri var. Sadəcə bəzi işlər ona sərf etməyəndə özünü 

vurur bilməməzliyə, guya xəbəri yoxdur, ona deyən ol-

mayıb.  

Vüsal. Ayaz, gününün çoxunu onların kabinetlərində, 

dəhlizlərində səliqə-sahman yaratmaqla keçiriirsən. Ağlın 

nə kəsir bu işlərdən? Niyə bizim dolanışığımızla maraqla-

nan, narahat olan yoxdur? Axı, əvvəllər belə olmurdu. 

Həmişə bizə az-çox kömək edərdilər. 

Ayaz. Bilirsiz, onların özlərinin də vəziyyətləri əvvəlkin-

dən pisləşib. Necə deyərlər böhran əmələ gəlib. Niyə? Ni-

yəsini tam bilmirəm. Amma, idarədə eşitdiklərimdən belə 

başa düşdüm ki, rəis rüşvət payladıqlarından icazəsiz 

məhkumlar üçün verilən ərzaqlardan çöldəki bazarlarda 

gizlin satdırırmış. Necə olubsa, üstü açılıb, böyüklər qə-

zəbləniblər. O da böyüklərin qəzəbini sakitləşdirmək 

üçün bilmir necə cəriməsini ödəsin. Bütün günü yalnız 

onu fikirləşir ki, nə etsin, nə qaydalar yaratsın ki, daha 

çoxlu pul əldə etsin. Ona görə də xəlvəti satdırdığı narko-

tikdən tutmuş hər şeyin - zondakı bütün haqların, ödəmə-

lərin qiymətini artırıb. Tənbehləri, karserə salmaları çoxal-

dıb. Avtoritetlər bu artımlara etiraz edəndə, o da hər ay 

bu zondan oğru aləminin “katyol”una gedən pulun qarşı-

sını alıb. Beləliklə lotuların da narazılığını qazanıb. Qısası, 

vəziyyəti xarabdır, ona görə də sanitar-filan qulağına de-

yil. Yəqin düşünür ki, qoy necə bacarırlar, elə də yaşasın-

lar. 

İqrar. Bizdən əsirgədiyi on manatlarla yığmaq istədiyi on 

minlər düzələcək? Cibindən vermək istəmir, onda adımı-

za yazdıqları maaşı versinlər. Maaşın yarısına da razıyam. 

Belə olmaz, axı, sanitar olanda nə olar, biz də adamıq... 

Andrey. Sanitarı bəyənmirlər, adam saymırlar. Ancaq, sa-

nitarsız batarlar, poxlarına bulanarlar. Bir gün əlimizi ağ-

dan qaraya vurmasaq, gör nə günə qalarlar, zibildən göz 

aça bilməzlər. Düz demirəmmi? 

Digər yeddi sanitar: “ Bəli, bəli, düz deyirsiz”, - deyərək təsdiq-

ləyirlər. 

İqrar. Gəlsənə belə bir iş görək, sözü bir yerə qoyub bir 

neçə gün heç yeri silib-süpürməyək. Tələbimizi qoyaq ki, 

maaşımızı verin, işləyək. Olar? Edə bilərik? 

Ayaz. Alınmayacaq. Onda qatacaqlar bizi dubinkanın qa-

bağına, eşşək kimi döyəcəklər. Tutaq ki, sən dözdün, mən 

dözdüm, bəs Vüsalə, Andrey, (digər yeddi sanitarı göstərir) 

bu uşaqlar dözə biləcəklərmi?.. Yox, başqa yol fikirləşib 

tapmaq lazımdır.  

Bu arada Görüş nəzarətçisi içəri daxil olur.  

Görüş nəzarətçisi. İqrar hansınızsız? 

İqrar. Mənəm. 

Görüş nəzarətçisi. Görüşə bir xanım gəlib. Deyir dostu 

Nazimin yoldaşıyam, sənin üçün bağlama gətirib. 

İqrar. Mən istəmirəm onunla görüşmək. Deynə karsdadı, 

gələ bilmir. 

Vüsal. Ağlın var sənin? Bu kasıb vaxtımızda Allah bağla-

ma yetirib, sən də ondan imtina edirsən... 

İqrar. Yox, getmirəm, utanıram o qadından. 

Vüsal. Onda mən sənin yerinə gedib o bağlamanı alaram. 

Görüş nəzarətçisi. Necə istəyirsiz, elə də edin. Deyərsiz 

İqrar xəstədir, bağlamanı siz götürərsiz. Gedək. 

Vüsal Görüş nəzarətçisi ilə gedir. 

Ayaz. (İqrara yaxınlaşır) Doğrudan, nə məsələdir, mənə 

çox maraqlı gəldi, niyə o qadınla görüşmək istəmədin? 

İqrar. Nə deyim, vallah, görüşə də bilərdim. Amma, qəl-

bən utanıram (pauza verir). Danışım da, danışmasam inci-

yəcəksən. Bu xanımın əri dostum idi. Bankda bir yerdə iş-

ləyirdik. Çox mehriban idik. Aramızdan su keçmirdi. Baş-

qaları həsəd aparırdı yaxınlığımıza. Bir gün bildim ki, o 

da mənim kimi biseksualdı. Ağlımı necə aldısa başladıq 

birlikdə bu xanıma xəyanət etməyə. O fağırın isə heç nə-

dən xəbəri yox idi. Sevinirdi ki, ərinin belə mehriban dos-

tu var, daim bir yerdə olurlar və əri başqa əyləncə, qadın 

arxasınca qaçmır. Məni bir abırlı, normal adam bilirdi. Bu 

səbəbdən onunla rastlaşanda vicdan əzabı çəkirdim. Elə 

indi də, o, həqiqəti bilmir. İstəyərdim ki, heç vaxt da bil-

məsin... 

Ayaz. Bəs sonra nə oldu? 

İqrar. Sonra elə oldu ki, maliyyə təftişlərinin birində bu 

dostumun xeyli yeyintisi aşkarlandı. Əslində Nazim həbs 

edilməli idi. Mən subay idim, o isə evli. Yalnız o qadına 

görə, onun gözü yaşlı qalmaması üçün Nazimin yeyintisi-

ni, cinayətini öz boynuma götürdüm, həbs olundum. 

Həbsimdən sonra nə vaxtsa, bir gün bu həqiqətin üzə çı-

xacağından qorxub onunla görüşməkdən imtina etdim. 

Odu ki, özü görüşə gəlməsə də, aradabir tanışı, ya da ar-

vadı ilə hələ ki mənə bağlama göndərməkdə davam edir. 

Ayaz. Həqiqətən, siz mavilər anormal insanlarsız. Bədən-

ləri ilə ruhları bir-birinə uyğun olmayan anormallar!.. 

Vüsal əlində bağlama geri qayıdır. Bağlamanı dolabın üstünə 

qoyub içərisini araşdırır. 

Vüsal. Bəh, bəh,bəh... Nələr yoxdu... Çay, qənd, siqaret, 

çərəzlər. Hələ bəzi şeyləri nəzarətçi götürdü özünə, götür-

məsəydi partlayardı, acgözlükdə rəisinə oxşayıb... Hə, 

bax, bu bağlama bu qədər adama bəs edər iki gün, uzağı 

üç gün. Bəs sonra nə edəcəyik? 

Andrey. Sonra da Allah kərimdir. Görək Allah haradan 

yetirəcək? 

Vüsal. Birdən yetirmədi? 

Ayaz. Yetirməsə, ağlıma bir fikir gəlib: dama çıxan Qara 

geyimli məhkum vardı ha, onun sayaq hamımız bir nəfər 

kimi heç kəsin gözləmədiyi halda qalxırıq damın üstünə, 

tələb edirik ki, maaşlarımızı versinlər. 

İqrar. Deyirsən elə etsək xeyri olar? 

Ayaz. Beş-altı saat bizə ediləcək hədə-qorxulara tab gəti-

rib düşməsək, damda dayana bilsək, xeyri olacaq. Etirazı-

mızın səsi yuxarılara çatsa, rəis mütləq yumşalıb, vədlər 

verəcək. Lap düşəndən sonra döysələr də məcbur olub 

daha bizə diqqət ayırmalı olacaqlar. Vüsalə, sən bağlama-

dakıları aç, yerbəyer et, olanlardan rahat istifadə edə bilək. 

Vüsal bağlamanı boşaldıb içindəkiləri ayırdlayır    

IV Pərdə, II şəkil 

Bütün sanitarlar etiraz üçün hündür tikilinin üstünə çıxıblar. 

Həyətdə tikilinin ətrafına beş-altı nəzarətçi və xeyli məhkumlar 

toplaşıblar. 

I nəzarətçi. Yenə nə dırmaşmısız dama? Nə görmüsüz bu 

damın başında, yer başınıza darlıq edir? (yanındakı nəza-

rətçiyə) Avtoritetlərin işidir, irəli verib çıxardıblar bunları 

dama... 

II nəzarətçi. Siz də özüvüzü atacaqsız aşağı, yoxsa hava-

nızı dəyişib düşəcəksiz? 

Ayaz. Biz dama kefimizdən yığışmamışıq. Çarəsizlikdən 

yığışmışıq. Biz həftələrdir deyirik, danışırıq ki, kasıbçılıq-

dan batırıq, ancaq bizə əhəmiyyət verən, sözümüzü dinlə-

yən yoxdur. Dəfələrlə rəisə nəzarətçilərlə, zabitlərlə xəbər 

göndərmişik, dərdimizi demişik, yalvarmışıq. Mən özüm 

üç dəfə rəisə xahiş etmişəm. Heç bir xeyri olmayıb. Həmi-

şə də cavab bu olub ki, dözün, müvəqqəti çətinlikdir. Nə 

qədər dözək? Bu “müvəqqəti”lər nə qədər olacaq? Son 

günlər isə özləri öz yalanlarından yorulub başlayıblar bizi 

hədələməyə, qorxuzmağa, döyməyə, növbə ilə karsa sal-

mağa. Bizimlə heyvan kimi rəftar edilməsinə qarşı çıxmaq, 

etirazımızı bildirmək üçün başqa yol tapmadıq, dama çıx-

malı olduq. Bəlkə bu yolla səsimizi, sözümüzü yuxarılar-

dan eşidən olar, bizi adam sayan tapılar... 

I nəzarətçi. Elə bilirsiz siz dama çıxan kimi bütün millət 

tökülüb gələcək ki, ay aman, görən bu sanitarların dərdi 

nədir?.. 

II nəzarətçi. Sizi kim öyrədib dama çıxasız? Narazılığınız 

nədir, kimdən, nədən küsmüsüz? 

İqrar. Bizi heç kim öyrətməyib. Özümüz çıxmışıq. Daha 

dilənməkdən yorulmuşuq. Nəqədər ondan-bundan bir 

ovuc quru çay istəmək, tikə qənd istəmək, dənə siqaret 

xahiş etmək, doymaq üçün başqasının yemədiyini, qalığı-

nı alıb yemək olar? Adamda üz-abır da qalmayıb. Sonra 

da deyirlər sanitarlar çox sırtıq və həyasızdırlar. Sanitarı 

məcbur edirlər ki, sırtılır da... 

Vüsal. Təmizlik işi sanitarın boynunda, yük daşımaq, 

yükləmək, boşaltmaq zamanı çağırın sanitarı dartsın canı 

çıxa-çıxa, təmir-abadlıq işlərində yenə gəlsin sanitar işlə-

sin. Eşşək təki işlə, axırda da eşşəyə edilən qədər qiymətin 

olmasın. 

Andrey. Eybi yox, bir-iki günə kanalizasiyaları aşıb-da-

şanda görəcəyik vəziyyətlərini, onda biləcəklər qədrimizi. 

Digər yeddi sanitar da: ”Biz də bezmişik belə yaşamaqdan, bizə 

kömək etmək istəyən yoxdu”,- deyərək danışanlarla həmrəyliklə-

rini bildirirlər. 

I nəzarətçi. Siz yerə düşən kimi hər biriniz üçün ayrıca 

qədir ağacı əkəcəyik. 

II nəzarətçi. Qısası, qarnınızın ağrısı nədir? Nə istəyirsiz? 

Ayaz. Biz nə istəyirik? Çox şey istəmirik, adi gündəlik tə-

ləbatımızın ödənməsini istəyirik. Yorulub dincələndə yerə 

atılan kötükləri yox, adam kimi siqaretimizi çəkək, çayı-

mızı içək, lavkadan ürəyimiz istəyəni alaq. Rəis əvvəllər 

bu işə nəzarəti müavinlərindən birinə tapşırmışdı. İki aya 

yaxındır qalmışıq Allahın ümidinə. Belə olan halda biz tə-

ləb edirik  ki, bizə yazılan maaşlar özümüzə verilsin. Biz 

haqqımızı, maaşımızı tələb edirik. Hərə maaşını alsın, pu-

luna uyğun xərcləsin. Bəsdi, üzü minnətli, ələbaxım, gö-

zükölgəli yaşadıq. 

İqrar. Bəli, öz haqqımızı, maaşımızı versinlər artıq heç nə 

istəmirik. Aldıqları rüşvətlərdən xərcləməsinlər bizim 

üçün, lazım deyil, Halal maaşımız yetər bizə. 

Vüsal. O günü baş mühasibi görüb soruşmuşam ki, bizim 

pulumuzu niyə vermirsiz? Deyir, guya hər birimizin he-

sabında toplanır, azadlığa çıxanda alacaqsız. Yalan deyir 

gözünün içinəcən. Heç bir sanitara cəzadan azad olanda 

hesabında pul varsa verilmir. Evə gedəndə yol pulunu da 

vermirlər. Olmayıb belə bir şey, görməmişik, eşitməmişik  

Bilirlər ki, kimsə qorxudan şikayət edən de-yil, lap etsə də 

“petux”du deyib adam hesab etməyəcəklər...  

Andrey. Mən azad olmuş köhnə dostlarımdan dəfələrlə 

maraqlanıb öyrənmişəm. Evinə, yaşadığın yerə çatmaq 

üçün qanunla ayrılmış yol pulunu cəzasını qurtaranlara 

vermirlər, hələ qalmışdı ki, əmək haqqı verələr... 

Tələsik addımlarla gələn bir nəzarətçi digər nəzarətçilərə yana-

şır, bütün nəzarətçilər yığılıb öz aralarında vəziyyəti müzakirə 

edirlər.  

I nəzarətçi. Rəis göstəriş verib ki, nə qədər gec deyil, öz 

xoşluqları ilə damdan düşsünlər. Elə etməsinlər ki, xüsusi 

təyinatlı əsgərləri çağırtdırım. Əsgərlər gəlsə bütün zona 

pis günə qalacaq, sizin ucbatınızdan başqa məhkumlar da 

əziyyət çəkəcəklər, sonra aqibətiniz necə olacaq gözünü-

zün qabağına gətirin. 

Ayaz. Biz elə çox da deyilik, bizi burdan düşürmək çətin 

olsun. Risk etmək istəmirsiz. Yəqin o biri məhkumların da 

bizim etirazımıza qoşulacağından ehtiyatlanırsız. Əsgər 

gəlsə ürəkli olacaqsız, eləmi? Bizsə qorxmuruq, nə olacaq, 

qoy olsun, onsuz da belə yaşamaqdan bezmişik. 

İqrar. Qoy nə istəyirlər etsinlər. Ölmək ölməkdir, xırılda-

maq nəyə gərəkdir... 

II nəzarətçi. Rəis buyurub ki, gəlsinlər söhbət edək, hər 

birini qəbul edib tələblərini dinləyəcəyəm. 

Ayaz. Yox. Biz maaş məsələsinin həllini istəyirik. Rəis 

onu etməyəcək, bizi həmişəki kimi yenə  aldadacaq. Uza-

ğı bir gündən sonra növbə ilə hamımızı cəzalandıracaq. 

Yetənə yetəcək, yetməyəni də yerini dəyişdirəcək başqa 

zona, yəni “mühacirətə” göndərəcək. Yuxarıdan – böyük-

lərdən kimsə gəlməyənədək biz heç bir söhbət üçün aşağı 

düşməyəcəyik.  

İqrar. Gözləyəcəyik, yuxarıdan da gəlməsələr, onda bur-

dan özümüzü hamılıqla atacağıq aşağı. Ya öləcəyik, ya da 

şıkəst qalacağıq. 

Nəzarətçilər yenə bir yerə yığılıb öz aralarında götür-qoy edirlər. 

Çox narahatdılar, hərdən biri tələsik səhnədən çıxır, digəri qayı-

dır. 

İqrar. (sanitar yoldaşlarına uzağı göstərib çığırır) Bir baxın 

müəssisəyə tərəf ard-arda neçə maşın gəlir... 

Vüsal. (həyəcanla) Yəni belə tez əsgərləri gətirirlər bizi 

döyməyə? 

İqrar. Qorxma, bunlar əsgər maşınları deyil, olsa-olsa 

qonşu müəssisənin nəzarətçiləridi. Yəqin eşıdib gəlirlər ki, 

rəisə kömək etsinlər sakitliyin qalması, itaətsizliyin onlara 

da keçməməsi  üçün. 

Ayaz. Mən sizə dedim axı, heç axşamadək yox, günorta-

yacan dözüb damda dura bilsək xəbər gedib böyüklərə də 

çatacaq. Rəis daha bizim etirazımızı heç cürə gizlədə bil-

məyəcək.  

Damdakılar müəssisənin qarşısına ard-ardınca yığılan çoxsaylı 

avtomobillərə tərəf baxmaqda davam edirlər. Həyətdəki məh-

kumlarda da bir canlanma hiss olunur. Səhnəyə daxil olan so-

nuncu nəzarətçinin yoldaşlarına gizlin pıçıldadığı son işmarı-

şın nəticəsi kimi həyətdə hərə öz koordinatına çəkilir. Bir qədər 

pauzadan sonra I və II nəzarətçilər damdakılara tərəf yaxınla-

şırlar. 

I nəzarətçi. Eşidirsiz, baş idarədən gələn inspektor tələb-

lərinizi bilmək üçün sizdən iki nəfəri qəbul etmək istəyir. 

Kim istəyir düşsün aşağı. 

“Baş idarədən gələn inspektor” sözlərini sanitarlar sevinclə, al-

qışlarla qarşılayırlar. 

Ayaz. (İqrara) Gəl gedək ikimiz də... 

İqrar. Yox, sən tək get. Sən onların dilini məndən yaxşı bi-

lirsən. Biz sən gələnədək gözlərik, aşağı düşmərik. 

Ayaz. Elə isə mən gedirəm, siz isə mən qayıdanadək 

damdan aşağı düşıməyəsiz ha... Birdən aldanarsız, bərk 

durun! 

Vüsal. Düşməyəcəyik. 

Andrey. Xeyirli olsun. Səni gözləyəcəyik. 

Ayaz nəzarətçilərin gətirtdikləri nərdivanla aşağı enir. 

II nəzarətçi. Daha elə birdəfəlik hamınız düşün də, məq-

sədiniz idarədən adam gəlməsi idi, o da gəldi. 

Ayaz. Yox, düşməsinlər, hələ görək, axırı nə olacaq?    

Ayaz nəzarətçilərdən birinin müşayiəti ilə inspektorun qəbulu-

na gedir. Həyətdə məhkumlar, damda isə sanitarlar toplaşıb 

söhbət edirlər. 

Vüsal. İqrar sən inanırsan ki, o idarədən gələn xeyrimizə 

nəsə edəcək? 

İqrar. Maaşımızı özümüzə verməsələr də, məcbur olub 

əvvəllər olduğu kimi bizi korluq çəkməyə qoymazlar, bu-

na inanıram.  

Andrey. Kaş maaşımızı özümüzə verəydilər. Lavkadan 

özümçün ürəyim istiyən bütün şirniyyatlardan alardım, 

kef eləyərdim. Yoxsa başqası alanda baxırsan həsrətlə ud-

quna-udquna... 

Vüsal. Eh, sən də uşaq kimi ölürsən şirnidən ötrü. Üzün-

də ağ tüklər çıxmağa başlayıb, amma nə olsun, ağlın uşaq 

ağlıdır. Sən qorx ki, bizi aldatsınlar, sonra da tək-tək kar-

serə salıb necə lazımdı tapdalasınlar. Desinlər, bunumu 

istəyirdiz, qudurmusuz, çaşmısız, pulu dalınızı görəndə 

görərsiz...(qəhqəhə çəkib gülür, sanitar yoldaşları da ona qoşu-

lub gülürlər)   

İqrar. Hə, gülün, kef eləyin, gülən gününüzdü. Damda 

gülməyin özü də bir ləzzətdi. Damda gülməyə nə var, 

oğul deyərəm yerdə də gülsün... 

Vüsal. Qorxmuruq, eh cəhənnəmə ki, nə olacaq, olacaq... 

Digər sanitarlar da ona qoşulub:“Biz də qorxmuruq”, - deyirlər. 

Andrey. Nə olur-olsun, nə qədər döyürlər-döysünlər, hü-

ququmuzu alacaqlar da, ruhumuza ki, sahib ola bilməyə-

cəklər... 

Vüsal. Həqiqətən, rəisin nə qədər pulu, səlahiyyəti də ol-

sa da, o bədbəxt daim qorxu içində yaşayır. O, bilir ki, 

təkcə biz sanitarlar deyil, məhkumların əksəriyyəti ona 

ürəyində nifrət edirlər. Hamı ona adamlığına görə yox, 

vəzifəsinə görə salam verir. Sabah işdən çıxarsalar heç öz 

paqon yoldaşları ona salam verməyəcəklər. Bilir, amma 

özünü elə göstərir ki, guya zor oğlandı, əvəzolunmazdı, 

ondan yaxşı rəis yoxdu...  

Andrey. Gör neçə vaxtdı rəis işləyir, hər ay nə qədər pul 

yığır, gəl ki, heç gözü doymayır. 

İqrar. Ayazın sözü olmasın, vəzifəsində qalmaq üçün o 

qədər rüşvət paylayırsa, hardan doysun... 

Yenidən bir qədər pauza yaranır. Az keçmir həyətdəki nəzarətçi-

lərin gediş-gəlişi əvvəlkindən də çox artmağa başlayır. I nəza-

rətçi damdakılara tərəf yaxınlaşıb səslənir. 

I nəzarətçi. Eşidirsiz, göstəriş var ki, damı tərk edəsiniz. 

Bəsdi daha, düşün aşağı! 

İqrar. Özünüzü yormayın. Ayaz gəlməsə, düşməyəcəyik. 

Ayaz gəlsin, düşək. Onsuz buradan aşağı düşməyəcəyik. 

II nəzarətçi. Sizin üzünüzə deyəsən, çox xoş baxıldı, nazı-

nızla oynanıldı. İndi çıxıb ordan zibil kimi tullayacayıq 

aşağı. 

İqrar. Gəlin atın. Öldürmək istəyirsiz gəlin öldürün. Bizi 

öldürməklə işiniz düzələcəksə gəlin. 

I nəzarətçi. (o biri nəzarətçilərə) Bunlar qudurdular deyə-

sən, göstəriş-filan eşitmirlər. Nərdivanı tutmağa kömək 

edin, çıxıb bunları bir-bir düşürək. 

Nəzarətçilər köməkləşib nərdivanla dama çıxmağa çalışarkən 

Ayaz səhnəyə qayıdır. 

Ayaz. Dayanın, incitməyin özünüzü, onlar məni gözləyir-

dilər. Nərdivanı saxlayın, indi özləri düşərlər. 

İqrar. (sevinclə) Gəldin? Necə oldu, danış görək... 

Ayaz. Daha orada dayanmağın mənası qalmadı. Gəlin 

aşağı danışacağam. 

Vüsal. (təəssüflə) Qalib qayıdana oxşamır. 

Andrey. Heç məğlub da deyil... 

Sanitarlar bir-bir aşağı düşüb Ayazın ətrafına toplaşırlar. Ət-

rafdakı məhkumlar da onu dinləmək üçün yaxınlaşırlar. Nəza-

rətçilər nəzərə çarpmadan həyəti tərk edirlər. 

İqrar. Ürəyimizi üzmə, danış görək, nə oldu? Razılaşdı-

larmı? 

Ayaz. Çox şeylər oldu. Eşitsəz havalanacaqsız. 

Vüsal. Sən danış, bizə görə qorxma. 

Ayaz. Mən rəisi görmədim. Söhbətim yalnız idarədən gə-

lənlə oldu. 

Andrey. Niyə? Bəs rəis niyə söhbətə qarışmayıb? 

Ayaz. Mən ora gedənədək rəisi baş idarəyə çağırıblar. 

Vüsal. Sonra?  

Ayaz. Sonra necə olubsa rəisi tibbi yoxlamaya göndəriblər. 

Sizə demişdim axı, neçə vaxtdı yuxarılarda onun “kitabını 

bağlamışdılar”. 

İqrar. Aha...ardı gəlsin. Yəqin ki, yoxlamadan zay çıxıb... 

Ayaz. Qanında narkotika aşkar olunub...  

Vüsal. Düz tapılıb. Zonda satdırdığı nəşədən kefi istəyən-

də özü də istifadə edirdi. Eşitmişəm, qumarbazlığı da var-

dı... 

Ayaz. Və... işdən azad edilib. 

Sanitarlar və onlara qoşulan digər məhkumlar heyrət və sevinc 

içərisində qışqırışırlar: ”Ur-ra! , “Qalib gəldik!”,”Zonu ən bö-

yük “zibildən” təmizlədik!” 

Ayaz. Dayanın, sevinməyə tələsməyin. Əksərən təzə gə-

lən köhnənin atasına rəhmət oxudur. 

İqrar. Əminsən ki, təzə rəis də belə olacaq? 

Ayaz. Hələlik rəisin yerinə kabinetində məhkumu dubin-

ka ilə döyən qonşu zondakı rəis müavini təyin edilib. Gü-

man ki, əzazillikdə, o, köhnədən heç də geri qalmayacaq. 

Artıq sanitarlar barədə planlarını da elan edib. 

Andrey. Yoxsa bizi qırmancla döyəcək? 

Ayaz. Xeyr, Əvvəlcə bizim barakı ləğv edəcək , Hamımızı 

o biri barakların qapıları qarşısında iki-iki yerləşdirəcək. 

Sonra da o qaydada bizi başqa zonlardakı sanitarlarla 

əvəzləyib özünə dama çıxmağı ağlına gətirməyən sanitar-

lar toplayacaq. 

İqrar. Yaxşı bəs bizim maaş tələbimiz nə yerdə qaldı? 

Ayaz. Bu axşamdan keçmiş qaydada “qrev”imiz təmin 

olunacaq. İdarədən gələn inspektor buna görə cavabdeh 

adam təyin etdi və tapşırdı ki, bu barədə bir daha şikayət 

olmasın. Maaş məsələsi isə qaldı təzə rəisin öhdəsinə. Tə-

zə rəis nə qərar verəcək, hələ ki, bilən yoxdur. 

Vüsal. Təzə gələn Allah bilir köhnədən də acgöz olacaq. 

Ə, bunlar Allahdan keçərlər, puldan keçməzlər. Onda 

heyf bizim əziyyətimizə, əziyyətimiz hədər imiş... Fərqi 

nə oldu, Əli getdi, yerinə Vəli gəldi. Nə dəyişdi ki?.. 

Ayaz. Düz demirsən, əziyyətimiz hədər getmədi. Maaşı-

mızı almasaq da, köhnə təminatımızı qaytardıq. Hər yerə 

yayıldı, hamı bildi ki, sanitarlar haqqını tələb ediblər. İndi 

bizə baxıb nə qədər məhkum öz haqqını qorumaq üçün 

düşünəcək, verilməyən haqqını, hüququnu istəyəcək... 

Doğrudur, nəzərdə tutduğumuza çatmadıq. Amma ədalə-

ti, haqqı əldə etmək təkcə adi etirazla, birdən-birə alınan 

iş deyil. Hamının – məhkumların da, cəzalara nəzarət 

edənlərin də mövcud düşüncəsi, şüur tərzi dəyişməlidir. 

Məhz belə etirazlarla illərlə şüurlara təsir edə-edə irəlilə-

yişlər, dəyişikliklər yarana bilər. Nəhayət, günlərin birin-

də inanıram ki, hər kəsin özünə və ətrafındakılara hör-

mətlə yanaşması, hüquq və vəzifələrinə əməl etməsi ilə 

cəmiyyətimiz də hörmətlənəcək, qayda-qanunlara alışa-

caq və tam olmasa belə, müəyyən qədər düzgünlük yara-

nacaq. İndi isə dostlar, yeni rəisin  göstərişi ilə baraka ge-

dib oradan bölünmək, ayrılmaq vaxtıdır. Sizi ayrı-ayrı ba-

raklara göndərəcəklər, məni isə digər zonaya yatab edə-

cəklər. Yatab tədbiri məndən başlayacaq. Ədalət eşqimi 

özümlə göndəriləcəyim yerə daşıyacağam (Hamı vidalaşır-

mış kimi pərt, dalğın baxışlarla bir-birinə baxaraq çıxışa doğru 

yönəlirlər) Sağ olun. Allah qapınızı açsın. Azadlıqda görü-

şənədək!.. 

Musiqi və pərdə enir. 

Son. 

10.2017 

